
– poliz 
ekinlari —

– don —

– meva va 
rezavorlar — 

– kartoshka —

– uzum —– sabzavotlar —

QISHLOQ XOʻJALIGI 
MAHSULOTLARI HAJMI OSHDI

Fakt va raqamlar

Statistika agentligining 
dastlabki maʼlumotlariga 
koʻra 2023-yilda qishloq, 
oʻrmon va baliqchilik 
xoʻjaliklari mahsulot 
(xizmat)larining umumiy 
hajmi 426,3 trln. soʻmni 
tashkil etgan.

Bu koʻrsatkich 2022-yildagi bilan solishtirilganda 4,1 foizga oshgan.
Oʻtgan yilda yetishtirilgan dehqonchilik mahsulotlari hajmi:

2,4 mln. 
tonna;

8,4 mln. 
tonna;

3,1 mln. 
tonna;

3,6 mln. 
tonna;

1,7 mln. 
tonna.

11,6 mln. 
tonna;

Chorshanba2024-yil 21-fevral, ¹ 38 (8661)

Andijon viloyati:

BUNYODKORLIK VA 
YANGILANISHLAR NAFASI

Bu qadimiy zamin haqida gap ketganda, ko‘z o‘ngingizda go‘zal bog‘u 
rog‘lar, uzumzorlar, samimiy, mehmondo‘st va bag‘rikeng insonlar gavdalanadi. 
Faqat bugina emas, Andijon bugun mashhur tadbirkorlar, ishbilarmonlar, 
hunarmandlar, mebelsozu eksportchi biznesmenlar manzili sifatida ham 
e’tibor qozonmoqda. Bu nimadan darak beradi? Shubhasiz, bu — yurtimizda 
kechayotgan hayotiy islohotlar mohiyati, ishbilarmonlik odamlar ongu 
tafakkurida aks etayotgani, qolaversa, ularning Vatanga bo‘lgan mehr-
muhabbatining yorqin timsoli.

Ko‘z o‘ngimizdagi
o‘zgarishlar

IJTIMOIY HIMOYANING 
YANGI TIZIMI INSON QADRINI 
TA’MINLASHGA XIZMAT QILADI

O‘zbekiston Respublikasining 

QONUNI

Qonunchilik palatasi tomonidan 2023-yil 5-sentabrda
qabul qilingan
Senat tomonidan 2023-yil 20-dekabrda 
ma’qullangan

O‘zbekiston Respublikasining 
ayrim qonun hujjatlariga 

o‘zgartirishlar kiritish to‘g‘risida

Keyingi yillarda mamlakatimizda tadbirkorlik 
faoliyatining to‘sqinliksiz amalga oshiril ishini 
ta’minlashga, biznes yuritish uchun qulay shart-
sharoitlar yaratishga va respublikaning investitsiyaviy 
jozibadorligini oshirishga qaratilgan keng ko‘lamli 
islohotlar olib borilmoqda.

Shu bi lan birga tadbirkor l ik  subyekt lar i 
huquqlarining sud orqali himoya qilinishini ta’minlash 
bo‘yicha mavjud cheklovlarni olib tashlash hamda 
tadbirkorlik faoliyatini tartibga solishdagi ayrim 
majburiy talablarni qisqartirish zaruriyati yuzaga 
kelmoqda.

Ushbu Qonun bilan O‘zbekiston Respublikasining 

Soliq kodeksiga soliq organlarining sayyor soliq 
tekshiruvlari va soliq auditi natijalari bo‘yicha qabul 
qilingan qarorlari ustidan tadbirkorlarning to‘g‘ridan-
to‘g‘ri sudga shikoyat qilishiga doir cheklovlarni bekor 
qilishni hamda sudga shikoyat qilish imkoniyatlarini 
kengaytirishni nazarda tutuvchi o‘zgartirishlar kiritilmoqda.

Shuningdek “Xo‘jalik shirkatlari to‘g‘risida”gi, 
“Mas’uliyati cheklangan hamda qo‘shimcha mas’uliyatli 
jamiyatlar to‘g‘risida”gi va “Aksiyadorlik jamiyatlari va 
aksiyadorlarning huquqlarini himoya qilish to‘g‘risida”gi 
O‘zbekiston Respublikasi qonunlariga tadbirkorlik 
subyektining ustav fondini (ustav kapitalini) kamaytirish 
to‘g‘risida qaror qabul qilinganda kreditorlarni 
yozma ravishda xabardor qilish va ommaviy axborot 
vositalarida bu haqda e’lon berish talabi bekor 
qilinishini nazarda tutuvchi o‘zgartirishlar kiritilmoqda.

(Davomi 2-betda).

Mamlakatimiz Konstitutsiyasining 
1-moddasida O‘zbekiston ijtimoiy 
davlat ekani belgilangan. Shunga 
muvofiq 2023-yil 1-iyunda aholiga 
sifatli ijtimoiy xizmat va yordam 
ko‘rsatish bo‘yicha Farmon qabul 
qilinib, O‘zbekiston Respublikasi 
Prezidenti huzurida Ijtimoiy himoya 
milliy agentligi tashkil etildi.

O‘tgan vaqt mobaynida o‘ndan 
ortiq davlatlarning tajribasi chuqur 
o‘rganildi, malakali ekspertlar jalb 
qilindi. Shu asosda olib borilgan 
tahlillarga ko‘ra, bu soha 30 yil 
oldingi tizimda qolib ketgan, faqat 
davlat ajratgan pulni tarqatish bilan 
shug‘ullangan. Bu ayrim odamlarni 
o‘zini o‘nglab olishga emas, yordam 
kutib yashashga o‘rgatib qo‘ygan.

Misol uchun, mehnatga layoqatli 
kishilarga ham nafaqa to‘lab 
kelingan. Nogironligi borlarni tibbiy 
va ijtimoiy reabilitatsiya qilish, 
kasbga o‘rgatish orqali hayotga 
qaytarishga yetarlicha e’tibor 
berilmagan.

Davlatimiz rahbari bu tizimni 
tubdan is loh qi l ish,  i j t imoiy 
yo rdamn ing  manz i l l i l i g i  va 
natijadorligini ta’minlash zarurligini 
ta’kidladi.

— Bu sohada umumiy ishlab 
bo‘lmaydi. Har bir oila va inson 
taqdiriga alohida, professional 
yondashish lozim. Ijtimoiy xizmat 
to‘g‘ri yo‘lga qo‘yilsa, ehtiyojmand 
fuqarolar jamiyatda o‘z o‘rnini 
topadi, — dedi Shavkat Mirziyoyev.

Yig‘ilishda bu boradagi ustuvor 
vazifalar belgilandi. Avvalo, ijtimoiy 
xizmat va yordamni mahalla 
darajasida tashkil etish masalalari 
ko‘rib chiqildi.

S o ‘ n g g i  o y l a r d a  k a m 
ta’minlangan oi lalar manzi l l i 
o‘rganilgani hamda tizim shaffof 
q i l i ngan i  na t i j as ida  do im iy 
daromadga ega oilalar bunday 
toifadan chiqarilgan. Aksincha, 
o‘zgalar parvarishiga muhtoj, yolg‘iz 
yashayotgan 2 ming kishiga yordam 
ko‘rsatish yo‘lga qo‘yilgan.

Umuman, i j t imoiy h imoya 
tizimi bilan 250 ta xizmat qamrab 
olingan bo‘lsa-da, mahalladagi aholi 
ularning yarmini ham bilmaydi.

Shu bois 1-iyundan ijtimoiy 
himoyaga muhtoj aholini aniqlash 
tartibi va ular bilan ishlash tizimi 
o‘zgaradi. Bunda ehtiyojmand 
toifani aniqlash bo‘yicha mezonlar 
ishlab chiqiladi va ularning aynan 
qanday yordamga muhtojligi aniq 
belgilab beriladi. Muhtojlarning 
har biri bo‘yicha individual ijtimoiy 
xizmatlar dasturi bo‘ladi.

Bu borada yagona savolnoma 
joriy qilinadi. Xonadonga “mahalla 
yettiligi”ning qaysi vakili kirishidan 
qat’i nazar, oiladagi muammo va 
imkoniyatlar aniqlanib, “ijtimoiy 
portreti” chiziladi. Yordamdan 
so‘ng xonadonda nima o‘zgargani 
monitoring qilib boriladi.

Bu yerda gap mablag ‘n i 
qisqartirish haqida emas, uni o‘z 
egasiga — haqiqiy muhtojlarga 
berish va jamiyatga integratsiya 
qilish haqida ketmoqda.

Ya n a  b i r  m u h i m  j i h a t i , 
mahal ladagi  barcha i j t imoiy 
xizmatlarni bosqichma-bosqich 
i j t i m o i y  x i z m a t  k o ‘ r s a t i s h 
shartnomasi orqali taqdim etish 

yo‘lga qo‘yiladi. Bunda xizmat 
ko‘rsatuvchi ham, yordam oluvchi 
ham o‘ziga majburiyat oladi.

Endi nafaqa oluvchilar ro‘yxatiga, 
birinchi navbatda, nogironligi 
bor, ota-onasi yo‘q, boquvchisini 
yo‘qotgan, kasalligi va boshqa 
sababga ko‘ra uzoq muddat 
ishlay olmaydiganlarning oilalari 
kiritiladi. Boshqa fuqarolarni “ijtimoiy 
reestr”ga kiritishda ularning faqat 
daromadi emas, balki xarajatlari 
ham baholanadi. 

Shu yil 1-oktabrdan aholiga 
ko‘rsatiladigan barcha ijtimoiy 
yordamlar “ijtimoiy karta” orqali 
moliyalashtiriladi. Kelgusi yildan 
40 ta tumanda reabilitatsiya, 
sog‘lomlashtirish va nogironligi 
borlarga qarovchilarni o‘qitish 
bo‘yicha ko‘p tarmoqli ijtimoiy 
x izmat la r  markaz la r i  i shga 
tushiriladi.

Yig‘ilishda nogironligi bo‘lgan 
insonlar manfaatlariga alohida 
e’tibor qaratildi.

O ‘ z b e k i s t o n  2 0 2 1 - y i l d a 
Nogironl igi  bo‘ lgan shaxslar 
huquqlari to‘g‘risidagi konvensiyaga 
qo‘shilgan. Bunday shaxslarni ishga 
olgan korxona va tashkilotlar uchun 
bir qator imtiyozlar berilgan.

Lek in  ko ‘p  muassasa lar, 
ko‘chalar va bekatlar imkoniyati 
cheklangan shaxslar harakatlanishi 
uchun moslashmagan. Maktab va 
kollejlarda sharoit yo‘qligi sababli 
ota-onalar nogironligi bor farzandini 
uzoqdagi maxsus internatga 
joylashtirishga majbur. Bu oila va 
bola uchun juda og‘ir.

Shu bois endi nogironligi bo‘lgan 
shaxslarni o‘qitish, ishga joylash 
va sportga jalb qilish bo‘yicha 
milliy tizim bo‘ladi. Nogironligi 
bo‘lgan shaxslarga ishlash va 
kasb-hunarga o‘qishda to‘siqsiz 
muhit yaratish uchun ularning 
“mehnatga layoqatini belgilash” 
amal iyot idan voz kechi lad i . 
Bunda nogironlik kasallikka qarab 
emas, balki shaxsning mustaqil 
harakati, muloqot qobiliyati va 
ijtimoiy hayotdagi ishtirokiga qarab 
belgilanadi.

Tuman markaziy shifoxonalarida 
tibbiy reabilitatsiya xonalari tashkil 
etiladi. Protez vositalari 18 turdan 
30 turga, ajratilayotgan mablag‘ 
esa 1,5 barobar oshirilib, ular bilan 
ta’minlash elektron shaklda bo‘ladi. 
Bunday vositalarni uydan turib, 
vaucher orqali onlayn yoki “Inson” 
ijtimoiy xizmatlar markazi yordamida 
istalgan ishlab chiqaruvchidan olish 
mumkin bo‘ladi.

Bino va inshootlarni qurish 
loyihasi nogironligi bo‘lganlar uchun 
qulay muhit yaratilganligi bo‘yicha 
ham majburiy ekspert izadan 
o‘tkaziladi. Jamoat transporti, 
bekatlar va chorrahalarda ular 
uchun to‘siqsiz muhit yaratish 
choralari ko‘riladi.

Xodimlar in ing  50 fo iz ida 
nogironlik bo‘lgan tadbirkorlarga 
davlat  buyurtmachi lar i  b i lan 
to‘g‘ridan-to‘g‘ri shartnoma tuzish 
imkoniyat i  ber i lad i .  Bunday 
shaxslarni kasbga tayyorlaydigan 
4 ta ixtisoslashtirilgan maktab 
sanoat tarmoqlariga biriktiriladi. 
Nogironligi borlar kasanachilik va 
hunarmandchilik asosida yaratgan 

mahsulotlarini elektron platforma 
orqali sotishi yo‘lga qo‘yiladi.

S p o r t n i  r i v o j l a n t i r i s h 
assotsiatsiyasi tashki l  et i l ib, 
nogironligi bor shaxslar mahalladan 
boshlab ommaviy sportga jalb 
qilinadi. Ijtimoiy himoyaga muhtoj 
insonlarda umid va o‘ziga ishonch 
uyg‘otad igan badi iy  asar lar 
yaratiladi.

Ota-ona mehr iga  muhto j 
bolalarni tarbiyalash bo‘yicha ham 
vazifalar belgilandi.

Endi joylarda vasiylik va homiylik 
masalalari, ota-ona qaramog‘idan 
mahrum bolalar bilan mahalladagi 
ijtimoiy xodimlar shug‘ullanadi. 
Buning uchun hokimliklar huzuridagi 
Vasiylik va homiylik komissiyalari 
tugatilib, 1-avgustdan ularning 
vakolati “Inson” ijtimoiy xizmatlar 
markazlariga o‘tkaziladi.

Yetim va nazoratsiz qolgan 
bolalarni qaramoqqa olish bo‘yicha 
“ixtisoslashgan tutingan oila” tizimi 
joriy etiladi. Ixtisoslashtirilgan 160 
ta ta’lim muassasasida bosqichma-
bosqich “G‘amxo‘rlik” guruhlari 
tashkil qilinadi.

Ota-onasidan ayrilgan yigit-
qizlarga ko‘maklashish t izimi 
ham o‘zgaradi. Endi “Yoshlarga 
hamrohlik” dasturi asosida ularni 
qo‘llab-quvvatlash 23 yoshgacha 
etib belgilanadi.

Ichki ishlar tizimidagi Voyaga 
yetmaganlarga ijtimoiy-huquqiy 
yordam ko‘rsatish markazlari 
“Hayot maktabi” sifatida qayta 
tashkil qilinadi. Ular tarbiyasi 
og‘ir bolalarni ijtimoiy hayotga 
moslashtirish bo‘yicha kompleks 
xizmat ko‘rsatadigan maskanga 
aylantiriladi.

Yetim va ota-ona qaramog‘isiz 
qolgan bolalarga uy-joy berish 
tizimi ham qayta ko‘rib chiqiladi. 
Bunda “Inson” ijtimoiy xizmatlar 
markazlari tomonidan haqiqatda 
uy-joyga muhtoj yoshlar ro‘yxati 
shakllantiriladi. Ularga beriladigan 
uy-joyning narxi bozor bahosidan 
kelib chiqib, hududlar kesimida 
belgilanadi.

M u t a s a d d i l a r g a  h o z i r d a 
navbatda turgan yetim bolalarni 
uy-joy bilan ta’minlash bo‘yicha 
ko‘rsatma berildi.

Zo‘ravonlikka uchragan xotin-
qizlar va bolalar reabilitatsiya bilan 
yetarlicha qamrab olinmagani 
qayd etildi. Shu bois bu borada 
mahalla darajasida alohida tizim 
yaratiladi. Qiyin vaziyatdagi yosh 
onalarn i  qo ‘ l lab-quvvat lash, 
go‘daklar yetim qolishining oldini 
olish uchun “Onalar maskani” 
xizmati tashkil etiladi. Shuningdek, 
tuman shifoxonalarida zo‘ravonlikka 
uchraganlarga tibbiy va ruhiy 
yordam ko‘rsatish uchun tunu kun 
ishlaydigan xonalar ochiladi.

Yig‘ilishda Bosh vazir, soha 
mutasaddilari va hokimlar ishni 
tashkil etish rejalari yuzasidan 
axborot berdi.

— Jamiyatimizda ijtimoiy adolat 
va inson qadrini ta’minlaymiz, 
desak, bu yangi tizimni joylarda 
samarali ishlatib, muhtoj insonlarga 
madad va umid bag‘ishlashimiz 
kerak, — dedi Prezident.

O‘zA.

Prezident Shavkat Mirziyoyev raisligida 20-fevral
kuni ijtimoiy himoya sohasidagi ustuvor vazifalar muhokamasi 

yuzasidan videoselektor yig‘ilishi o‘tkazildi.

HAYOTIY 
MAQSADLAR RO‘YOBI 

VA DAXLSIZLIK 
KAFOLATLARI

Oliy Majlis 
Qonunchilik
palatasida

Oliy Majlis Qonunchilik 
palatasining navbatdagi majlisi 
bo‘lib o‘tdi. Unda sudlar 
mustaqilligining kafolatlarini yanada 
kuchaytirish, qonunchilikdagi 
ayrim bo‘shliq hamda 
ziddiyatlarni bartaraf etish, oilaviy 
majburiyatlarga ega bo‘lgan 
xodimlar uchun teng imkoniyat 
va shart-sharoitni ta’minlash, suv 
resurslarini boshqarish tizimini 
yanada takomillashtirishga 
qaratilgan qator qonun loyihalari 
ko‘rib chiqildi. 

Shuningdek, O‘zbekiston qurilish 
va uy-joy kommunal xo‘jaligi 
vazirining parlament so‘roviga 
yuborgan javobi tahlil qilindi. 
Ichki ishlar vaziriga giyohvandlik 
vositalari, ularning analoglari, 
psixotrop moddalar va kuchli 
ta’sir qiluvchi moddalarning 
qonunga xilof ravishda muomalada 
bo‘lishiga qarshi kurashish 
borasida amalga oshirilayotgan 
ishlar to‘g‘risida parlament 
so‘rovi yuborildi. 3

Tashrif  dasturida ikki davlat 
rahbarlarining uchrashuvi ko‘zda 
tutilgan. Unda 2023-yil 5 — 7-oktabr 
kunlari Rossiyaga rasmiy tashrif 
yakunida erishilgan oliy darajadagi 
ke l ishuv larn i  amalga osh i r ish 

hamda keng qamrovli strategik 
sheriklik munosabatlarini yanada 
chuqurlashtirish masalalari muhokama 
qilinadi.

Ta ’ k i d l ash  j o i z k i ,  Ross i ya 
Federatsiyasida i lk bor tashki l 

etilayotgan va 21-fevral — 3-mart 
kunlari bo‘lib o‘tadigan “Kelajak 
o ‘y in lar i ”  spor tn ing an ’anav iy 
turlari, ilmiy ishlanmalar va raqamli 
texnologiyalarni o‘zida mujassam 
etgan musobaqadir.

Ushbu yirik sport tadbirida 107 
ta mamlakatdan 227 ta jamoa, shu 
jumladan, O‘zbekiston sportchilari 
ishtirok etadi.

O‘zA.

O‘ZBEKISTON RESPUBLIKASI PREZIDENTI
AMALIY TASHRIF BILAN ROSSIYA FEDERATSIYASIDA BO‘LADI

O‘zbekiston Respublikasi Prezidenti Shavkat Mirziyoyev Rossiya Federatsiyasi Prezidenti 
Vladimir Putinning taklifiga binoan 21-fevral kuni “Kelajak o‘yinlari” musobaqasining tantanali ochilish 

marosimida ishtirok etish uchun amaliy tashrif bilan Qozon shahrida bo‘ladi.

O‘zingiz o‘ylab ko‘ring, o‘z yurtini, 
muqaddas tuprog‘ini sevmagan 
odamlar shunday fidoyilik qila 
oladimi? Yo‘q, albatta. Shu yurtga 
kindik qoni tomgan shoh va shoir 
Zahiriddin Muhammad Bobur ham 
cheksiz muhabbatini “Anda jonim 
qoldi mening...” deya ta’riflagani 
bejiz emas.

Q a d i m - q a d i m d a n  u s h b u 
manz i l  aho l is i  savdo-sot iq , 

hunarmandchilik, dehqonchiligu 
chorvachilikda benazir bo‘lgan. 
U z o q q a  b o r m a y l i k :  v o d i y 
d e h q o n l a r i  p l y o n k a  o s t i g a 
chigit ekish tajribasini qo‘llash 
o r q a l i  pax tach i l i kda  ka t t a 
muvaffaqiyatlarga erishib kelmoqda. 
Yoki uyidan chiqmagan holda 
daromad topish uslubi bilan minglab 
aholi doimiy daromad 
manbaiga ega bo‘lyapti.

BUNYODKORLIK VA 
YANGILANISHLAR NAFASI

Kaftdekkina tomorqasidan 
bir yilda to‘rt martagacha hosil 

oladiganlar ham andijonliklardir. Mahsulotini 
o‘zidan oshirib o‘zga yurtlarga eksport 
qilayotgan bu mehnatkash xalq hali ko‘p 
narsaga qodir.

Zero, faqat kechagi kun bilangina 
faxrlanib yashamasdan istiqbolli kelajakni 
yarat ish yo‘ l ida f idoyi l ik  ko ‘ r  sat ish 
muhimligini ular yaxshi anglashadi.

Xonadon tinch, 
ro‘zg‘or but bo‘lsa...

Bundan besh-o l t i  y i l  muqaddam 
Andijondagi eng katta muammo ishsizlik 
edi, desak, ayni haqiqat. Chunki aksariyat 
qo‘lidan ish keladigan, to‘rt muchasi 
sog‘lom yigitlarning ish izlab xorijga 
chiqib ketayotgani ham bor gap edi. 
Davlatimiz rahbari Shavkat Mirziyoyev 
ilk bor Andijon viloyatiga tashrifi chog‘ida 
aynan masalaning shu jihatiga e’tibor 
qaratib, yangi ish o‘rinlarini yaratish 
uchun imkoniyat mavjudligi, buning uchun 
tadbirkorlikni rivojlantirish, ularni qo‘llab-
quvvatlash zarurl igini  ta’kidlagandi. 
Mana, oradan o‘tgan qisqa fursat ichida 
Andijonda tadbirkor va ishbilarmonlar soni 
bir necha barobar oshdi. Buning samarasi 
o‘laroq o‘tgan yilning o‘zida 531 ming 685 
nafar ishsiz aholining bandligi ta’minlandi.

Davlatimiz rahbarining yaqinda, ya’ni 
15-16-fevral kunlari Andijon viloyatiga 
tashrifida esa hududni rivojlantirishning 
yangi marralari belgilab olindi. “Asaka 
tekstil” klasterining to‘qimachilik korxonasi 
ishchilari bilan bo‘lib o‘tgan suhbatni bir 
eslang. O‘z kasbini sevadigan, o‘z qo‘li 
bilan yaratgan mahsulotning eksport 
qilinishidan faxr hissini tuyayotgan xotin-
qizlarning hayotidan roziligi yuz-ko‘zida 
shundoqqina aks etib turardi. 

— Mana shunday yirik to‘qimachilik 
korxonalarining faoliyat yuritishi tumanimiz 
ahli uchun katta imkoniyat eshiklarini ochdi, 
— deydi ilg‘or chevarlardan biri Dilafro‘z 
Hoshimova. — Bir paytlar hududimizda 
bunday yengil sanoat korxonalari faoliyat 
yuritishi tushimizga ham kirmagandi. 
O‘zimdan qiyos: bir paytlar ikki farzandimni 
onamga tashlab, Rossiya Federatsiyasiga 
ish izlab ketgan edim. Musofirchilik azob-
uqubat ekanini boshdan kechirganlar 
yaxshi anglaydi. Dugonamdan o‘zimizda 
yangi korxona ochilgani haqida eshitgach 
ona yurtimga shoshdim. Meni ishga qabul 
qilishdi. Xoh ishoning, xoh ishonmang, 
xorijdagidan ko‘ra ko‘p pul topyapman. Eng 
muhimi, oilam bilan birgaman, bolalarimdan 
ko‘nglimiz to‘q.

D a r v o q e ,  u s h b u  k o r x o n a  i s h 
boshlaganiga hali ikki yil ham bo‘lgani 
yo‘q. Bu davr ichida 3 ming 200 nafar aholi 
uchun yangi ish o‘rinlari yaratildi. Klaster 
ular ishtirokida 102 mln. dollarlik loyihalarni 
amalga oshirib, 50 mln. dollarlik eksport 
quvvatini yaratdi. Tez orada Ulug‘nor 

tumanida 70 ming tonna paxta tolasini qayta 
ishlash orqali tayyor mahsulot tayyorlash 
korxonasini ishga tushirish ko‘zda tutilgan. 
Buning natijasida yana 1 ming 600 kishi 
doimiy ish joyiga ega bo‘ladi. 

— Avvallari aholi ish izlashga vaqt 
sarflagan bo‘lsa, bugungi kunga kelib, 
ular o‘z uylarida o‘zlarini band qilish 
imkoniyatiga ega bo‘ldi, — deydi Oliy Majlis 
Senati a’zosi, Andijon tumanidagi “Orol” 
MFY raisi Matlubaxon G‘aniyeva. — Boisi 
yangi ish o‘rinlarini tashkil etish borasida 
viloyatda nihoyatda katta loyihalar amalga 
oshirilmoqda. Bu sa’y-harakatlar, hatto 
eng chekka mahallalarda ham o‘z ifodasini 
topyapti. Misol uchun, o‘zim rahbarlik 
qilayotgan mahallani olaylik.

O‘tgan yi l i  233 nafar fuqaroning 
uydan chiqmagan holda daromad topish 
usulida bandligi ta’minlandi. Buning 
uchun tomorqadan unumli foydalanish, 
uyida chorvachilik, parrandachilik bilan 
shug‘ullanish, tikuvchilik kabi yo‘nalishlarda 
amaliy yordam ko‘rsati ldi. 57 nafar 
yigit-qizga imtiyozli kredit ajratish orqali 
tadbirkorlik faoliyatiga asos solindi. 195 
nafar fuqaroga 10 sotixdan yer maydonining 
ajratilishi orqali qo‘shimcha 200 nafar 
aholining bandligi ta’minlandi. Qolaversa, 
30 nafar yoshga ko‘rsatilgan amaliy yordam 
tufayli ular hayotda o‘z yo‘llarini topib 
ketishiga imkon yaratildi.

Bundan olti-yetti yil avval shunday 
imkoniyat bo‘lganmidi? Yo‘q, albatta. 
Bularning barchasi davlatimiz rahbarining 
aholi bandligini ta’minlash borasidagi 
ko‘rsatmalarining amaliy natijasidir.

Joriy yildan boshlab aholini tadbirkorlik, 
hunarmandch i l i k  va  tomorqach i l i k 
yo‘nalishidagi faoliyati ko‘lami yanada 
oshadi. Prezident andijonlik faollar bilan 
uchrashuv davomida bu boradagi sa’y-
harakatlarni yanada kuchaytirish borasida 
ko‘rsatmalar berdi.

Davlat imiz rahbar in ing Xonobod 
shahridagi Yangi hayot mahallasida bo‘lib, 
muloqot chog‘ida har bir mahallaning o‘z 
imkoniyatlari, an’analari, odamlarning 
xohish-istaklari bo‘ladi, mahalla uyushmasi 
va iqtisodiy kompleks vakillari ularni aniqlab, 
qo‘llab-quvvatlasa, aholini band qilish, 
daromad manbai yaratish mumkinligi 
haqidagi fikrlari odamlarda mehnatga 
rag‘bat, ishlashga ishtiyoq va yurt kelajagiga 
ishonch hissini oshirib yubordi. Zero, qo‘li 
ish bilan band, oilasi to‘kis, turmushi farovon 
kishi, albatta, hayotidan rozi bo‘ladi.

To‘g‘ri fikr, 
oqilona yechim

Joylardagi uchrashuvlarda hududdagi 
iqtisodiy-ijtimoiy holatlarni o‘z ko‘zi bilan 
ko‘rib, vaziyatga joyida baho berish 
davlatimiz rahbarining odatiy ish uslubidir. 
Bu tabiiyki, to‘g‘ri fikr, odil xulosa, oqilona 
yechim va haqqoniy ko‘rsatma berishda 
qo‘l keladi. Prezident Shavkat Mirziyoyev 

tashrif davomida har doimgidek mehnat 
jamoalarida bo‘ldi. Jumladan, Andijon 
tumanidagi “Avto Spring Komponents” 
MChJ ishchilari bilan muloqot qildi va ish 
jarayoniga guvoh bo‘ldi.

—  P r e z i d e n t i m i z n i n g 
b i z  m e h n a t  q i l a y o t g a n 
jamoaga kelishi kutilmagan 
v o q e a  b o ‘ l d i ,  —  d e y d i 
korxona bosh metal lurgi 
Avazxon Najmiddinov.  — 
Ish jarayoni bilan tanishar 
ekan, mehnatimizga yuksak 
baho berd i .  Darhaqiqat , 
korxonamizda avtomobillarning 
p o ‘ l a t  x o m a s h y o s i d a n 
tayyorlanuvchi detallari ishlab 
chiqariladi. Avvallari bu kabi 
mahsulotlar xori jdan olib 
kelinar edi. Endilikda Xitoy 
va Germaniya texnologiyalari 
asos ida  u la rn i  maha l l i y 
mutaxassislar tayyorlamoqda. 
Hozirgi kunda jamoamizda 140 
nafar ishchi mehnat qilyapti. 
Kelgusida ularning soni yana 
2400 nafarga ortadi. Shunga 
yarasha ishlab chiqarish ko‘lami 
ham kengayadi. Bularning 
b a r c h a s i  m a h s u l o t i m i z 
orqal i  sanoat sohasidagi 
eng muhim vaz i fa lardan 
b i r i n i  b a j a r a y o t g a n i m i z 
bilan faxrlanishimizga asos 
bo‘ladi. Davlatimiz rahbari 
biz bilan samimiy suhbat 
qurib,  oldimizga qo‘ygan 
maqsadimizni sidqidildan ado 
etishimizda neki sharoit kerak 
bo‘lsa, barchasini amalga 
oshirish yuzasidan bergan 
ko‘rsatmalari bizni yanada 
faolroq ishlashga undadi.

60 million AQSH dollari miqdoridagi 
loyiha asosida barpo eti lgan ushbu 
korxonada bir yilda 18 ming tonna cho‘yan 
xomashyosidan avtomobilsozlik uchun juda 
muhim bo‘lgan detallar ishlab chiqariladi. 
Avvallari bu mahsulot xorijdan import 
qilingan. Endilikda bo‘lsa, mahalliylashtirish 
orqa l i  u lar  aynan shu korxonada 
ishlab chiqarilmoqda. Yanada e’tiborli 
jihati shundaki, xomashyo viloyatdagi 
avtomobilsozl ikka ixt isoslashtir i lgan 
korxonalar chiqindisidan olinadi. Ayni paytda 
bu yerda qishloq xo‘jaligi texnikasi uchun 4 
turdagi ehtiyot qismlar tayyorlanmoqda. 

Prezident jamoada bo‘lib, ishlab chiqarish 
jarayoni bilan tanishar ekan, kelgusi 
vazifalar yuzasidan ko‘rsatmalar berdi. Bu 

esa navbatdagi faoliyatni tashkil etishda 
dasturilamal vazifasini o‘taydi. Jumladan, 
korxonada tez orada 156 mln. dollarlik 10 
ta loyiha ishga tushirilishi evaziga 2 mingta 
yangi ish o‘rni yaratiladigan bo‘ldi.

— Har galgidek Prezidentning bu 
safargi tashrifi ham tarixiy ahamiyatga 
ega, — deydi O‘zbekiston Qahramoni 
Shukurjon Mamatqulov. — Safar davomida 
viloyatdagi barcha sohalar bilan tanishdi, 
o‘z fikrini, xulosasini aytdi, topshiriqlar 
berdi. Faollar bilan uchrashuvda “Bugungi 
Andijon kechagi Andijon emas!” deya 
bergan bahosini hududda qisqa muddat 
ichida amalga oshirilgan ishlarga, ana shu 
sa’y-harakatlar zamirida turgan mehnatkash 
xalqimizga berilgan yuksak ishonch, 
deb bilaman. Kelgusida bu ishonchni 
oqlash uchun hamma imkoniyatni ishga 
solish kerak. Zero, bu amaliy harakatlar 
zamirida andijonliklarning farovon turmushi 
mujassamdir. E’tibor berilsa, Prezident 
har gal Andijonga tashrifi davomida ichki 
imkoniyatlardan unumli foydalanishni 
uqtiradi. Andijon viloyatida mebelsozlik 
maktabi  yarat i lgani  ham ana shu 
ko‘rsatmalar ijobatining yorqin ifodasidir.

Darvoqe, davlatimiz rahbari tashrif 
davomida mebelsozlik bo‘yicha yo‘lga 
qo‘yilgan ishlarni ham ko‘zdan kechirdi.

— Prezident oldingi tashriflari davomida 
ahol i  o ‘z  imkoniyat lar idan unuml i 
foydalangan holda hunarmandchilik va 
tadbirkorlik faoliyatlarini boshlashiga 
sharoit yaratib berish kerakligi haqida 
gapirgan edi, — deydi Oltinko‘l tumanidagi 
“Ijt imoyat” MFYda istiqomat qiluvchi 
tadbirkor Omadillo Akramov. — 2018-yilning 
7-iyun kuni “Har bir oila — tadbirkor” 
dasturini amalga oshirish to‘g‘risida”gi 
qaror e’lon qilingach bu boradagi ishlar 
ko‘lami sezilarli darajada ortdi. Mavjud 
imkoniyatlardan unumli foydalangan holda 
biz ham o‘z xonadonimizda mebelchilik 
bilan shug‘ullana boshladik. Dastlab oila 
a’zolarimiz bilan ishlagan bo‘lsak, ayni 
paytga kelib, jamoa doshlarimiz soni o‘n 
nafardan ortdi. Bilasizmi, ish faoliyatimiz 
kengaya boshlagach aksariyat ishlarga 
ulgurmay qoldik. Natijada qo‘shnilarimizdan 
ayrim qismlarni tayyorlashda yordam 
so‘radik. Shu tariqa kimdir yog‘och yo‘nsa, 

boshqa birov chevarlik ishlarini bajaradi. 
Qarabsizki, kooperatsiya uslubini joriy etdik. 
Hozir mahallamizda salkam 500 ta xonadon 
mebelsozlik bilan shug‘ullanadi. Yurtimiz 
viloyatlariga, qolaversa, qo‘shni davlatlarga 
ham mahsulotimizni yetkazib bermoqdamiz. 

Aytish joizki, so‘nggi yillarda mebelsozlikni 
rivojlantirish bo‘yicha bir qancha imtiyoz vujudga 
keldi. Bu esa birgina Andijon viloyatining 
o‘zida ushbu yo‘nalishda faoliyat olib boruvchi 
korxonalar sonining 377 taga yetishiga sabab 
bo‘ldi. Tahlillar shuni ko‘rsatmoqdaki, hududda 
mebel ishlab chiqarish ko‘lami 2016-yildagiga 
nisbatan 15 barobar ortgan. Yaqin kunlarda 
bu raqamlar yanada ortishi kutilmoqda. Zero, 
Andijon va Oltinko‘l tumanlarida yana ikkita 
sanoat zonasi barpo etilmoqdaki, bu yerda 
mebelchilik bilan shug‘ullanuvchi tadbirkorlar 
faoliyati tashkil etiladi. 

“Qushning ham o‘z uyi 
bo‘lsin”

Bugun taraqqiyot barcha sohada, 
hamma joyda yuz bermoqda. Shu ma’noda, 
Prezidentning bu galgi tashrifi Asaka hamda 
Shahrixon tumanlarining kelgusi istiqbolini 
belgilab bergani bilan yanada ahamiyatlidir. 
Har ikkala hududda urbanizatsiya dasturi 
amalga oshirilishi, aholisi 100 ming nafardan 
oshganligi bois viloyat bo‘ysunuviga 
o‘tkazilishi belgilandi. 

Faollar bilan uchrashuv davomida 
ta’kidlanganidek, “Yangi O‘zbekiston” 
massivlarini barpo etish doirasida Asaka 
tumanida 68 ta, Shahrixon tumanida 100 ta 
ko‘p qavatli uylar qad rostlaydi. Joriy yilning 
o‘zida viloyat bo‘yicha 190 ta ana shunday 
uyni foydalanishga topshirish evaziga 7 mingta 
oila o‘z xonadoniga ega bo‘ladi. Bu bilan 
davlatimiz rahbari Andijon viloyatidagi eng 
katta muammoga oqilona yechim topib berdi.

Tashrif davomida mas’ullar tomonidan 
qayd etilganidek, aholini uy-joy bilan 
ta’minlash borasida viloyatda tizimli 
ishlar olib borildi. Jumladan, “Yangi 
Andijon” shahrida joriy yilda 2 mingdan 
ortiq xonadonli 80 ta yangi uy qurilishi 
belgilangan. Hozirga qadar ularning 
asos iy  q ismidan foydalan i lmoqda. 
Shuningdek, ushbu manzilda 1680 o‘ringa 
mo‘ljallangan umumta’lim maktabi, 420 o‘rinli 

maktabgacha ta’lim tashkiloti hamda 250 
qatnovga mo‘ljallangan oilaviy poliklinika 
qurilib foydalanishga topshirildi. Bu kabi 
sa’y-harakatlar viloyatning har bir shahar va 
tumanida davom etmoqda.

— Uch nafar farzandim bilan ijara uyda 
yashardim, — deydi Xo‘jaobod tumanidagi 
“Xidirsha” MFYda istiqomat qiluvchi 
Sanobarxon Madrahimova. — Nogironligim 
borligi sabab ko‘p qiyinchiliklarga duch 
keldim. Ana shunday kunlarning birida 
televizorda davlatimiz rahbarining Andijon 
viloyatiga tashrifini kuzatib qoldim. “Hatto 
qushning ham o‘z uyi bo‘lishi kerak”, degan 
edi o‘shanda Prezident aholini uy-joy bilan 
ta’minlash masalasi xususida ko‘rsatma berar 
ekan. Ayniqsa, uy-joyga ehtiyojmand xotin-
qizlarni turarjoy bilan ta’minlash borasida 
qilinishi kerak bo‘lgan ishlar haqida fikr 
bildirgach, ko‘nglimda umid chirog‘i yondi. 
Men kabi ayollarga g‘amxo‘rlik ko‘rsatadigan 
davlatimiz borligidan quvondim. Ertangi 
kunimga ishonch paydo bo‘ldi. Qarangki, 
oradan ko‘p o‘tmay o‘z boshpanamga ega 
bo‘ldim. Ayni chog‘da uyimizga yaqin joydagi 
tikuvchilik korxonasida ishlayapman. Shukr, 
hammasi izga tushib ketdi. Buning uchun 
davlatimiz rahbaridan minnatdorman.

Darhaqiqat, bugun mamlakatimizda 
amalga oshir i layotgan barcha ezgu 
ishlarning zamirida, avvalo, inson qadri 
mujassam. Bugungi obodlik, farovonlik, 
bunyodkorlik ishlarining haqiqiy manzarasi 
Andijon viloyatining yangilanayotgan 
qiyofasida ham yaqqol namoyon. Bu singari 
ishlar bardavom ekan, Andijon yanada 
gullab-yashnaydi. Industriya, to‘qimachilik, 
mashinasozlik, IT va boshqa sohalarda jadal 
rivojlanish yuz beradi. 

Zero, Prezident andijonliklarni har doimgi 
tashriflaridan farqli o‘laroq, yanada keng 
ko‘lamdagi ishlarga undamoqda. Hech 
bir soha yo‘qki, davlatimiz rahbarining 
e’tiboridan chetda qolgan bo‘lsa. Barcha 
yo‘nalishda amalga oshirilishi lozim bo‘lgan 
vazifalar belgilab berildi. Bu loyiha va 
ko‘rsatmalar Andijon viloyatining iqtisodiy-
ijtimoiy hayotida muhim ahamiyat kasb etib, 
yangi davr bilan yuzlashishiga asos bo‘ladi.

Saminjon HUSANOV
(“Xalq so‘zi”).

Andijon viloyati:

O‘zbekiston Respublikasining 

QONUNI

O‘zbekiston Respublikasining ayrim qonun hujjatlariga 
o‘zgartirishlar kiritish to‘g‘risida

Ushbu Qonunning qabul qilinishi tadbirkorlik subyektlari 
huquqlarining samarali himoya qilinishini ta’minlashga hamda 
ularning zimmasiga ortiqcha xarajatlar va majburiyatlar yuklatadigan 
ayrim byurokratik tartib-taomillar bekor qilinishiga xizmat qiladi.

1-modda.  O‘zbekiston Respubl ikasining 2019-yi l 
30-dekabrda qabul qilingan O‘RQ–599-sonli Qonuni bilan yangi 
tahrirda tasdiqlangan O‘zbekiston Respublikasining Soliq 
kodeksiga (O‘zbekiston Respublikasi Oliy Majlisi palatalarining 
Axborotnomasi, 2019-yil, 12-songa 1-ilova; 2020-yil, № 3, 
198-modda, № 10, 593-modda, № 11, 652-modda, № 12, 
690, 691-moddalar; 2021-yil, № 1, 6-modda, № 4, 294-modda, 
4-songa ilova, № 8, 800-modda, № 9, 901-modda, № 10, 
968, 969, 972, 973-moddalar, № 12, 1199-modda; 2022-yil, 
№ 2, 79-modda, № 3, 215, 216-moddalar, № 5, 461, 464, 
467-moddalar, № 6, 570-modda, № 7, 664, 666-moddalar, 
№ 12, 1190-modda; 2023-yil, № 6, 444, 446-moddalar, № 7, 
540-modda) quyidagi o‘zgartirishlar kiritilsin:

1) 159-moddaning oltinchi qismidagi “yuqori turuvchi soliq 
organiga” degan so‘zlar “yuqori turuvchi soliq organiga yoki 
sudga” degan so‘zlar bilan almashtirilsin;

2) 166-moddaning to‘rtinchi qismidagi “yuqori turuvchi 
soliq organiga” degan so‘zlar “yuqori turuvchi soliq organiga yoki 
sudga” degan so‘zlar bilan almashtirilsin;

3) 231-moddaning:
birinchi qismi quyidagi tahrirda bayon etilsin:
“Soliq organlarining qarorlari, ular mansabdor shaxslarining 

harakatlari (harakatsizligi) ustidan yuqori turuvchi soliq organiga 
yoki sudga shikoyat qilish qonunchilikda belgilangan tartibda 
amalga oshiriladi”;

ikkinchi qismi quyidagi tahrirda bayon etilsin:
“Shaxsning soliq organiga yoki sudga soliq organining 

kuchga kirgan va kuchga kirmagan, normativ xususiyatga ega 
bo‘lmagan hujjatlari, uning mansabdor shaxslarining harakatlari 
(harakatsizligi) ustidan shikoyat qilingan murojaati, agar 
ushbu shaxsning fikriga ko‘ra mazkur hujjatlar, harakatlar yoki 
harakatsizlik uning huquqlarini buzsa, shikoyat deb e’tirof etiladi”;

to‘rtinchi, beshinchi va oltinchi qismlari chiqarib tashlansin;

yettinchi – o‘n birinchi qismlari tegishincha to‘rtinchi – 
sakkizinchi qismlar deb hisoblansin;

to‘rtinchi qismidagi “shikoyat qilinishi mumkin” degan so‘zlar 
“ham shikoyat qilinishi mumkin” degan so‘zlar bilan almashtirilsin;

oltinchi, yettinchi va sakkizinchi qismlari quyidagi tahrirda 
bayon etilsin:

«Yuqori turuvchi soliq organiga shikoyat bergan shaxs shikoyat 
bo‘yicha qaror qabul qilinishiga qadar uni ko‘rib chiqayotgan soliq 
organiga yozma ariza yuborish yo‘li bilan shikoyatni to‘liq yoki 
qisman chaqirib olishi mumkin.

Yuqori turuvchi soliq organidan shikoyatni chaqirib olish uni 
bergan shaxsni o‘sha asoslarda shikoyat bilan takroran murojaat 
qilish huquqidan mahrum etadi. 

Yuridik va jismoniy shaxslar tomonidan soliq organlarining 
hujjatlari (shu jumladan normativ hujjatlari), ular mansabdor 
shaxslarining harakatlari (harakatsizligi) ustidan sud tartibida 
shikoyat qilish O‘zbekiston Respublikasining qonunchiligida 
belgilangan tartibda amalga oshiriladi»;

4) 232-moddaning nomidagi “shikoyat berish tartibi va 
muddatlari” degan so‘zlar “yuqori turuvchi soliq organiga 
shikoyat berish tartibi va muddatlari” degan so‘zlar bilan 
almashtirilsin;

5) 233-moddaning nomi quyidagi tahrirda bayon etilsin:

“233-modda. Yuqori turuvchi soliq organiga 
                       beriladigan shikoyatning
                       shakli va mazmuni”;
6) 234-moddaning nomi quyidagi tahrirda bayon etilsin:

“234-modda. Yuqori turuvchi soliq organi 
                       tomonidan shikoyatni ko‘rmasdan 
                       qoldirish”;
7) 235-moddaning nomidagi “Yuqori turuvchi organ” 

degan so‘zlar “Yuqori turuvchi soliq organi” degan so‘zlar bilan 
almashtirilsin.

2-modda. O‘zbekiston Respublikasining 2001-yil 6-dekabrda 
qabul qilingan “Xo‘jalik shirkatlari to‘g‘risida”gi 308–II-sonli 
Qonuni (O‘zbekiston Respublikasi Oliy Majlisining Axborotnomasi, 
2002-yil, № 1, 8-modda; O‘zbekiston Respublikasi Oliy Majlisi 

palatalarining Axborotnomasi, 2007-yil, № 7, 325-modda; 2014-
yil, № 1, 2-modda, № 5, 130-modda; 2015-yil, № 8, 312-modda; 
2018-yil, № 1, 1-modda; 2019-yil, № 3, 166-modda, № 12, 
880, 891-moddalar; 2021-yil, 4-songa ilova) 14-moddasining 
to‘qqizinchi va o‘ninchi qismlari quyidagi tahrirda bayon etilsin:

“Shirkat kreditorlari shirkatning ustav fondi (ustav kapitali) 
kamaytirilganligidan xabar topgan sanadan e’tiboran o‘ttiz kun 
ichida shirkatdan shirkatning tegishli majburiyatlari muddatidan 
ilgari tugatishini yoki ijro etishini hamda o‘zlari ko‘rgan zararning 
o‘rnini qoplashni yozma ravishda talab qilishga haqlidirlar.

Shirkatning ustav fondini (ustav kapitalini) kamaytirish bilan 
bog‘liq ta’sis shartnomasidagi o‘zgartirishlarni davlat ro‘yxatidan 
o‘tkazish qonunchilikka muvofiq amalga oshiriladi”.

3-modda. O‘zbekiston Respublikasining 2001-yil 6-dekabrda 
qabul qilingan “Mas’uliyati cheklangan hamda qo‘shimcha 
mas’uliyatli jamiyatlar to‘g‘risida”gi 310–II-sonli Qonuni 
(O‘zbekiston Respublikasi Oliy Majlisining Axborotnomasi, 
2002-yil, № 1, 10-modda; O‘zbekiston Respublikasi Oliy Majlisi 
palatalarining Axborotnomasi, 2006-yil, № 4, 154-modda; 
2007-yil, № 7, 325-modda, № 12, 598-modda; 2011-yil, № 
12/2, 363-modda; 2012-yil, № 12, 336-modda; 2014-yil, № 1, 
2-modda, № 5, 130-modda; 2015-yil, № 8, 312-modda; 2018-
yil, № 1, 1, 4-moddalar; 2019-yil, № 3, 166-modda, № 12, 886, 
891-moddalar; 2020-yil, № 1, 4-modda, № 7, 449-modda; 2021-
yil, 4-songa ilova; 2022-yil, № 3, 217-modda, № 4, 340-modda; 
2023-yil, № 1, 1, 2-moddalar) 19-moddasining oltinchi va 
yettinchi qismlari quyidagi tahrirda bayon etilsin:

“Jamiyat kreditorlari jamiyatning ustav fondi (ustav kapitalini) 
kamaytirilganligidan xabar topgan sanadan e’tiboran o‘ttiz kun 
ichida jamiyatdan jamiyatning tegishli majburiyatlari muddatidan 
ilgari tugatilishini yoki ijro etishini hamda o‘zlari ko‘rgan zararning 
o‘rnini qoplashini yozma ravishda talab qilishga haqlidirlar.

Jamiyatning ustav fondini (ustav kapitalini) kamaytirish bilan 
bog‘liq ta’sis hujjatlaridagi o‘zgartirishlarni davlat ro‘yxatidan 
o‘tkazish qonunchilikka muvofiq amalga oshiriladi”.

4-modda. O‘zbekiston Respublikasining 1996-yil 26-aprelda 
qabul qilingan “Aksiyadorlik jamiyatlari va aksiyadorlarning 
huquqlarini himoya qilish to‘g‘risida”gi 223–I-sonli Qonunining 

(O‘zbekiston Respublikasining 2014-yil 6-mayda qabul qilingan 
O‘RQ–370-sonli Qonuni tahririda) (O‘zbekiston Respublikasi Oliy 
Majlisi palatalarining Axborotnomasi, 2014-yil, № 5, 128-modda; 
2015-yil, № 8, 312-modda, № 12, 452-modda; 2016-yil, № 4, 
125-modda, № 9, 276-modda; 2018-yil, № 1, 1, 4-moddalar, 
№ 4, 224-modda; 2019-yil, № 3, 166-modda, № 12, 880, 886, 
891-moddalar; 2020-yil, № 1, 4-modda, № 7, 449-modda, № 10, 
593-modda; 2021-yil, 4-songa ilova, № 10, 973-modda; 2022-yil, 
№ 3, 216, 217-moddalar; 2023-yil, № 1, 1-modda) 20-moddasi 
quyidagi tahrirda bayon etilsin:

“20-modda. Jamiyatning ustav fondi (ustav 
                     kapitali) miqdori kamaytirilganda 
                     kreditorlarning huquqlari

Jamiyat kreditorlari jamiyatning ustav fondi (ustav kapitali) 
kamaytirilganligidan xabar topgan sanadan e’tiboran o‘ttiz kundan 
kechiktirmay jamiyatdan o‘z majburiyatlarini muddatidan oldin 
bajarishini va ustav fondi (ustav kapitali) kamaytirilishi bilan bog‘liq 
zararlarning o‘rnini qoplashini talab qilishga haqli”.

5-modda. O‘zbekiston Respublikasi Adliya vazirligi va boshqa 
manfaatdor tashkilotlar ushbu Qonunning ijrosini, ijrochilarga 
yetkazilishini hamda mohiyati va ahamiyati aholi o‘rtasida 
tushuntirilishini ta’minlasin.

6-modda. O‘zbekiston Respublikasi Vazirlar Mahkamasi:
hukumat qarorlarini ushbu Qonunga muvofiqlashtirsin;
respublika ijro etuvchi hokimiyat organlari ushbu Qonunga zid 

bo‘lgan o‘z normativ-huquqiy hujjatlarini qayta ko‘rib chiqishlari va 
bekor qilishlarini ta’minlasin.

7-modda. Ushbu Qonun rasmiy e’lon qilingan kundan e’tiboran 
kuchga kiradi.

(Davomi. Boshlanishi 1-betda).

O‘zbekiston Respublikasining
  Prezidenti       Sh. MIRZIYOYEV

Toshkent shahri,
2024-yil 20-fevral
¹ O‘RQ—910

Yagona sud amaliyoti 
ta’minlanadi

Yangi tahrirdagi Konstitutsiyamizning 
55-moddasida har kimga o‘z huquq va 
erkinliklarini sud orqali himoya qilish huquqi, 
buzilgan huquq va erkinliklarini tiklash uchun 
uning ishi qonunda belgilangan muddatlarda 
vakolatli, mustaqil, xolis sud tomonidan ko‘rib 
chiqilishi kafolatlangan.

Bugungi kunda sud qarorlari qonuniy, 
asosli va adolatli qabul qilinganini tekshirish 
institutini takomillashtirish orqali fuqarolarga 
qulay va soddalashtirilgan tartib joriy qilingan. 
Bu bo‘yicha Jinoyat, Iqtisodiy, Fuqarolik 
protsessual kodekslariga hamda Ma’muriy 
sud ishlarini yuritish va Ma’muriy javobgarlik 
to‘g‘risidagi kodekslarga tegishli o‘zgartirish va 
qo‘shimchalar kiritilgan.

Ushbu qonunlar bilan tumanlararo, tuman, 
shahar sudlari tomonidan birinchi instansiyada 
ko‘rilgan ishlarni viloyat va unga tenglashtirilgan 
sudlarda apellyatsiya yoki kassatsiya tartibida, 
viloyat va unga tenglashtirilgan sudlar tomonidan 
apellyatsiya yoki kassatsiya tartibida ko‘rilgan 
ishlarni mazkur sudlarda taftish tartibida, viloyat 
va unga tenglashtirilgan sudlar tomonidan 
taftish tartibida ko‘rilgan ishlarni Oliy sud sudlov 
hay’atlarida taftish tartibida, shuningdek, Oliy 
sudning sudlov hay’atlarida taftish tartibida 
ko‘rilgan ishlarni Oliy sudning Rayosatida taftish 
tartibida qayta ko‘rib chiqish belgilangan.

Majlisda ko‘rib chiqilgan “Sud qarorlarini 
qayta ko‘rish instituti takomillashtiril ishi 
munosabati bilan O‘zbekiston Respublikasining 
ayrim qonun hujjatlariga o‘zgartirish va 
qo‘shimchalar kiritish to‘g‘risida”gi qonun 
loyihasi bilan sud qarorlarini qayta ko‘rish 
institutini takomillashtirish bo‘yicha protsessual 
kodekslarga o‘zgartirish va qo‘shimchalar kiritish 
haqidagi qonunlardan kelib chiqib yagona sud 
amaliyotini ta’minlash, qonunchilikdagi ayrim 
bo‘shliq va ziddiyatlarni bartaraf etish nazarda 
tutilmoqda.

Mazkur qonun loyihasi qonun hujjatlarining 
o‘zaro muvofiqligini ta’minlashga, ulardagi 
bo‘shliq va qarama-qarshiliklarni bartaraf 
et ishga, fuqarolarning Konst i tutsiyada 
belgilangan sud orqali himoyalanish va sudga 
shikoyat qilish huquqi kafolatlarini ta’minlashga 
xizmat qiladi.

Majlisda qonun loyihasi deputatlar tomonidan 
qabul qilindi.

Qurolni o‘z ixtiyori 
bilan topshirgan shaxslar 
javobgarlikka tortilmaydi
Majlisda “Qurol to‘g‘risidagi qonunchilik 

takomillashtirilishi munosabati bilan O‘zbekiston 
Respublikasi Ma’muriy javobgarlik to‘g‘risidagi 
kodeksining 2201-moddasiga qo‘shimcha kiritish 
haqida”gi qonun loyihasi ikkinchi o‘qishda ko‘rib 
chiqildi.

Ma’muriy javobgarlik to‘g‘risidagi kodeksning 
2201-moddasida pnevmatik, signal beruvchi, 
uloqtirish, o‘zini o‘zi himoya qilish qurolining 
ruxsatnoma va litsenziyalarsiz, qonunga xilof 
muomalasiga doir harakatlarni bajarish va 
faoliyatni amalga oshirish uchun ma’muriy 
javobgarlik belgilangan. 

Qonunga xilof ravishda saqlayotgan o‘qotar 
qurolni o‘z ixtiyori bilan topshirgan shaxslarni 
javobgarlikdan ozod etish to‘g‘risida Jinoyat 
kodeksida mustahkamlab qo‘yilgan qoida 
shaxslar boshqa turdagi qurolni o‘z ixtiyori bilan 
topshirganda ularni javobgarlikdan ozod qilish 
muammosini hal etmaydi.

Shu bilan birga, “Qurol to‘g‘risida”gi 
Qonunning 21-moddasida qurolni, shu jumladan, 
yuqorida ko‘rsatilgan o‘qotar bo‘lmagan qurolni 
o‘z ixtiyori bilan topshirganlik uchun Vazirlar 
Mahkamasi tomonidan taqdirlash choralari 
belgilanishi mumkinligi bayon etilgan.

Ushbu huquqiy ziddiyatni bartaraf etish 
maqsadida mazkur loyiha bilan Ma’muriy 
j avobgar l i k  t o ‘g ‘ r i s i dag i  kodeksn ing 
2201-moddasi pnevmatik, signal beruvchi, tig‘li 
sovuq, uloqtirish qurolini va o‘zini o‘zi himoya 
qilish qurolini o‘z ixtiyori bilan topshirgan 
shaxslar javobgarlikdan ozod qilinishiga oid 
norma bilan to‘ldirilyapti.

Majlisda qonun loyihasi deputatlar tomonidan 
qabul qilindi.

Insonparvarlik tamoyili 
qo‘llanilmoqda

Deputatlar “O‘zbekiston Respublikasining 
Jinoyat-ijroiya kodeksiga mahkumlarning 
huquqlari va qonuniy manfaatlarini ta’minlashga 
qaratilgan o‘zgartirish va qo‘shimchalar kiritish 
to‘g‘risida”gi qonun loyihasini ikkinchi o‘qishda 
ko‘rib chiqdi.

Yangi tahrirdagi Bosh qomusimizga muvofiq, 
mahkumlarga insoniy munosabatda bo‘lish, 
ularning huquq va erkinliklarini ta’minlash 
maqsadida xalqaro organlarga murojaat 
qilishi hamda og‘ir va o‘ta og‘ir jinoyat sodir 
etib ozodlikdan mahrum qilish joylarida 

saqlanayotgan mahkumlarning saylov va 
referendumlarda qatnashish huquqlar i 
kafolatlandi.

Shu bilan birga, jazoni ijro etish muassasalarida 
mehnatga jalb etilgan mahkumlarga haq 
to‘lanadigan ish davrini ularning umumiy mehnat 
stajiga ijtimoiy soliq to‘langan davrni qo‘shib 
hisoblash amaliyoti joriy etildi.

Taklif etilayotgan qonun loyihasiga ko‘ra, 
Jinoyat-ijroiya kodeksiga ozodlikdan mahrum 
etilgan shaxslar bilan insonparvarlik tamoyili 
asosida munosabatda bo‘lish, ularning sha’ni va 
qadr-qimmati hurmat qilinishini ta’minlashga oid 
bir qator normalar kiritilmoqda.

Jumladan, shu kodeksning 9-moddasiga 
“O‘zbekiston Respublikasining qonunchiligiga 
va xalqaro shartnomalariga muvofiq, agar 
davlatning huquqiy himoyasiga doir barcha ichki 
vositalaridan foydalanib bo‘lingan bo‘lsa, inson 
huquq va erkinliklarini himoya qiluvchi xalqaro 
organlarga murojaat etish” to‘g‘risidagi 
qo‘shimcha norma kiritilayotir.

Amaldagi Jinoyat-ijroiya kodeksining 
9-moddasi (Mahkumlarning asosiy 
huquqlari)da mahkumlarning jazoni 
i jro etuvchi muassasa yoki organ 
ma’muriyatiga, boshqa davlat organlari 
va jamoat birlashmalariga murojaat 
etish huquqi berilgan bo‘lib, mahkumlar 
tomonidan inson huquqlarini himoya qilish 
sohasidagi xalqaro tashkilotlarga murojaat 
qilish huquqi qonunchilik normalarida 
belgilanmagan edi. 

Qonun loyihasi bilan aynan shu 
moddaga qo‘shimchalar kiritish orqali og‘ir 
va o‘ta og‘ir jinoyat sodir etib ozodlikdan 
mahrum etish joylarida saqlanayotgan 
mahkumlarning saylov va referendumlarda 
ishtirok etish huquqi belgilab berilmoqda

Shuningdek, mazkur kodeks alohida 
modda bilan to‘ldirilib, ozodlikdan mahrum 
etilgan shaxslarning Oliy Majlisning Inson 
huquqlari bo‘yicha vakili (ombudsman)ga va 
Oliy Majlisning Bola huquqlari bo‘yicha vakili 
(Bolalar ombudsmani)ga maxsus murojaat 
qutisi orqali murojaat yo‘llashiga doir huquqi 
mustahkamlanmoqda.

Qonun loyihasining qabul qilinishi yangi 
tahrirdagi Konstitutsiya bilan ko‘zlangan 
maqsadlarga erishishga, inson huquq va 
erkinliklarini himoya qilish, uning sha’ni va 
qadr-qimmati daxlsizligi kafolatlarini yanada 
mustahkamlashga xizmat qiladi.

Muhokamalardan so‘ng qonun loyihasi qabul 
qilindi.

Yana bir xalqaro 
konvensiya ratifikatsiya 

qilinadi
“Xalqaro mehnat tashkilotining ishlayot gan 

erkaklar va ayollar uchun teng munosabatlar va 
teng imkoniyatlar: oilaviy majburiyatlarga ega 
xodimlar to‘g‘risidagi 156-sonli Konvensiyasini 
(Jeneva, 1981-yil 23-iyun) ratifikatsiya qilish 
haqida”gi qonun loyihasi ham majlisda atroflicha 
ko‘rib chiqildi. 

Mazkur Konvensiya oilaviy majburiyatlarga 
ega bo‘lgan xodimlar (ayollar va erkaklar) uchun 
teng imkoniyat va shart-sharoitlarni ta’minlashga 
qaratilgan bo‘lib, unga qo‘shilgan davlatlar 
bunday xodimlarga nisbatan mehnat huquqlari 
sohasida kamsitishlarning oldini olish choralarini 
ko‘rish majburiyatini o‘z zimmalariga oladi.

Konvensiya hozirgi kunga qadar XMTga a’zo 
bo‘lgan 187 ta davlatning 45 tasi tomonidan 
ratifikatsiya qilingan. Ular qatorida Norvegiya, 
Shvetsiya, Ispaniya, Fransiya, Yaponiya, Janubiy 
Koreya, Rossiya Federatsiyasi, Ozarbayjon va 
Qozog‘iston kabi mamlakatlarni sanab o‘tish 
mumkin.

Ta’kidlab o‘tilganidek, mazkur xalqaro 
Konvensiyaning barcha talabi O‘zbekiston 
Respublikasining milliy qonunchiligiga to‘liq 
implementatsiya qilingan. 

Bundan tashqari, O‘zbekistonda teng 
imkoniyatlarni ta’minlash bo‘yicha oilaviy 
majburiyatlarni bajaruvchi shaxslarning mehnat 
huquqlari qo‘shimcha kafolatlarini belgilovchi 
normalar Mehnat kodeksida, “Xotin-qizlar va 
erkaklar uchun teng huquq hamda imkoniyatlar 
kafolatlari to‘g‘risida”gi, “Xotin-qizlar va 
bolalar huquqlari, erkinliklari hamda qonuniy 
manfaatlarini ishonchli himoya qilish tizimi 
yanada takomillashtirilishi munosabati bilan 

O‘zbekiston Respublikasining ayrim qonun 
hujjatlariga o‘zgartish va qo‘shimchalar kiritish 
to‘g‘risida”gi qonunlarda o‘z aksini topgan. 

Deputatlarning qayd etishicha, Konvensiyani 
ratifikatsiya qilish kelgusida milliy qonunchilikni 
yanada  takomi l l ash t i r i shga ,  mehna t 
munosabatlariga taalluqli bo‘lgan talablarni, 
jumladan, xalqaro standartlarni samarali joriy 
etishga, xalqaro va mintaqaviy tashkilotlar bilan 
munosabatlarda O‘zbekistonning ijobiy imijini 
mustahkamlashga xizmat qiladi.

Majlisda qonun loyihasi qabul qilindi.

Kimlar uchun suv yetkazib 
berish xizmatlari to‘lovlari 

bekor qilinadi?
Majlisda bir guruh deputatlar tashabbusi bilan 

ishlab chiqilgan, suv resurslarini boshqarish 

tizimini yanada takomillashtirishga qaratilgan 
qonun loyihasi birinchi o‘qishda konseptual 
jihatdan ko‘rib chiqildi.

Qonun loyihasi bilan suv xo‘jaligi tashkilotlari 
tomonidan qishloq xo‘jaligi mahsulotlari ishlab 
chiqaruvchilariga suv yetkazib berish xizmatlari 
uchun to‘lovlarni bekor qilish ko‘zda tutilmoqda. 
Mazkur xarajatlarning o‘rni suv resurslaridan 
foydalanganlik uchun to‘lanadigan soliqlarning 
40 foizini yo‘naltirish hisobidan qoplanishi 
belgilanmoqda. 

Shuningdek, loyihada xalq deputatlari 
tuman (shahar) Kengashlariga qishloq xo‘jaligi 
ehtiyojlari uchun suv iste’molchilariga nisbatan 
suv olish limitlarini belgilash vakolati berilayotir.

Bundan tashqari, Suv xo‘jaligi vazirligining 
tuman (Quvasoy shahar) irrigatsiya bo‘limlari 

hamda maxsus xizmatlari negizida “Suv 
yetkazib berish xizmati” davlat muassasalari 
tashkil etilganligi munosabati bilan amaldagi 
ayrim qonunlarga o‘zgartirishlar kiritilyapti.

Maj l isda ta’k idlanganidek, qonun 
loyihasining qabul qilinishi suv resurslarini 
samarali boshqarish, mazkur jarayonlarga 
xalq deputatlari mahalliy Kengashlarining 
ishtirokini ta’minlash orqali yer va suvga doir 
munosabatlarning huquqiy asosini yanada 
mustahkamlash imkonini beradi. 

Qonun loyihasi deputatlar tomonidan 
birinchi o‘qishda qabul qilindi.

Parlament so‘roviga 
kelgan javob ko‘rib chiqildi

Ma’lumki, Oliy Majlis Qonunchilik palatasi 
tomonidan Qurilish va uy-joy kommunal xo‘jaligi 
vaziri B. Zokirovga “O‘zbekiston Respublikasi 
qurilish tarmog‘ini modernizatsiya qilish, jadal 
va innovatsion rivojlantirishning 2021 — 
2025-yillarga mo‘ljallangan strategiyasi doirasida 
amalga oshirilayotgan ishlar to‘g‘risida”gi masala 
yuzasidan parlament so‘rovi yuborilgan edi.

Parlament so‘rovida qurilish tarmog‘ini 
modernizatsiya qilish, shaharsozlik faoliyatini 
jadal rivojlantirish, aholining sifatli, qulay 
uy-joy, ijtimoiy va muhandislik infratuzilmasi 
xizmatlariga bo‘lgan ehtiyojlarini qondirish 
borasida amalga oshirilayotgan ishlar holati 
yuzasidan asoslantirilgan tushuntirish berish 
so‘ralgandi. 

Majlisda deputatlar mazkur parlament 
so‘roviga kelgan javobni ko‘rib chiqdi.

Ta’kidlanganidek, yurtimizda turarjoylar, 
i j t imo i y -ma i sh i y  obyek t l a r  qu r i l i sh i , 
muhandislik-kommunikatsiya va yo‘l-transport 
infratuzilmalarining yangilanishi natijasida 
shaharlar va qishloq aholi punktlarining 
arxitektura qiyofasi tubdan o‘zgarmoqda. 
Quri l ish sohasiga oid munosabat larni 
tartibga soluvchi huquqiy baza yaratilib, 
doimiy takomillashtirib borilayotir. Xususan, 
Shaharsozlik kodeksi yangi tahrirda qabul qilindi. 
Natijada shaharsozlik faoliyatidagi munosabatlar, 
jumladan, shaharsozlik normalari va qoidalariga 
amal qilish, hududlarni rivojlantirish va qurishni 
shaharsozlik jihatidan rejalashtirish, aholi 
punktlarining bosh rejalarini ishlab chiqish kabi 
masalalar huquqiy jihatdan tartibga solindi. 
Qurilish va uy-joy kommunal xo‘jaligi vazirligi 
tomonidan ham sohada qator ishlar amalga 
oshirilmoqda. Jumladan, 2023-yilda geoaxborot 
tizimi yaratilib, bugungi kunga qadar 284 ta bosh 

biznes egalariga uydan chiqmagan holda 
xizmatlardan foydalanish imkoniyati yaratilgan. 
2021 — 2023-yillarda “Davxizmat” axborot 
tizimi orqali 800,5 mingta obyekt bo‘yicha 
davlat xizmatlari ko‘rsatilgan. 

Majlisda qayd etilganidek, “Mening uyim” 
avtomatlashtirilgan billing axborot tizimi 
Markaziy bankning kliring “MUNIS” tizimiga 
integratsiya qil inib, majburiy badallarni 
tijorat banklari kassalaridan qabul qilish 
imkoniyati yaratilgan. Tizim orqali issiq 
suv hisoblagichlarini qiyoslovdan o‘tkazish 
bo‘yicha 2021-yilda 23,5 mingta, 2022-yilda 
23,5 mingta va 2023-yili 16,6 mingta davlat 
xizmati ko‘rsatilgan.

Shu bilan birga, 29-yanvar kuni davlatimiz 
rahbari huzurida uy-joy, qurilish, kommunal 
xo‘jaligi, transport va ekologiya sohalarida 
2024-yilda amalga oshirilishi lozim bo‘lgan 
ustuvor vazifalar yuzasidan o‘tkazilgan 
videoselektor yig‘ilishidagi vazifalardan kelib 
chiqib, vazirlik tomonidan aniq chora-tadbirlar 
belgilab olinganiga e’tibor qaratildi.

Xususan, smeta shakllanishiga asos 
bo‘luvchi shaharsozlik normalari va qoidalariga 
o‘zgartirish kiritish choralari ko‘rilmoqda. 
Ma rkaz lashgan  manba la r  h i sob idan 
qurilayotgan obyektlarda loyihalash, tanlov, 
qurilish-montaj ishlari hamda foydalanishga 
topshirish jarayonlarini “korrupsiyadan xoli 
soha”ga aylantirish bo‘yicha tegishli tizim 
yaratish ishlari olib borilmoqda. 

K a d a s t r  a g e n t l i g i  t o m o n i d a n 
2024-2025-yillarda uydagi umumiy mol-mulk, 
yerto‘la va bo‘sh maydonlar haqida elektron 
ma’lumotlar bazasi shakllantirilib, “Mening 
uyim” tizimiga bog‘lanadi hamda aholi va 
tashabbuskorlarga ochiq e’lon qilinadi. Ijara 
to‘lovlari faqat “Mening uyim” platformasi orqali 
hisob-kitob qilinib, aholi uchun ochiq bo‘lishi 
ta’minlanadi.

Majlisda parlament so‘roviga javobda 
ko‘tarilgan masalalar bo‘yicha atroflicha 
ma’lumotlar taqdim etilganligi qayd etilib, 
Qurilish va uy-joy kommunal xo‘jaligi vazirining 
javobi ma’lumot uchun qabul qilindi.

Giyohvandlikka qarshi 
kurash — doimo dolzarb

S o ‘ n g g i  y i l l a r d a  m a m l a k a t i m i z d a 
giyohvandlik vositalari, ularning analoglari, 
psixotrop moddalar va kuchli ta’sir qiluvchi 
moddalarn ing qonunga x i lo f  rav ishda 
muomalada bo‘l ishiga qarshi kurashish 
borasida keng qamrovli tashkiliy-amaliy ishlar 
olib borilmoqda. Shunga qaramasdan tahlillar 
shuni ko‘rsatmoqdaki, ushbu yo‘nalishda 
belgilangan vazifalar ijrosini ta’minlashda 
ayrim muammolar mavjud.

Jumladan, giyohvandlik vositalari, ularning 
analoglari, psixotrop moddalar va kuchli ta’sir 
qiluvchi moddalarning noqonuniy muomalasini 
Internet jahon axborot tarmog‘i orqali amalga 
oshir ish,  bunday vosi ta larni  tarqat ish 
va reklama qilishning yangi usullaridan 
foydalanish keskin ortmoqda.

Shunday usullardan biri — “narkograffiti” 
bo‘lib, bunda noqonuniy tashkil eti lgan 
internet-do‘kon manzili haqida ma’lumot devor 
va yo‘laklarga chizish orqali tarqatilmoqda. 
Giyohvandlik vositalari, ularning analoglari, 
psixotrop moddalar va kuchli ta’sir qiluvchi 
moddalar bi lan qonunga xi lof ravishda 
muomala qilish, jumladan, ularni iste’mol 
qilish bilan bog‘liq jinoyatlarga yoshlarni, 
ayniqsa, voyaga yetmaganlarni jalb qilish 
ham ko‘paymoqda. Shuningdek, voyaga 
yetmaganlar  o ‘ r tas ida g iyohvandl ikka 
chalinganlar soni ortib bormoqda.

Internet jahon axborot tarmog‘i orqali 
giyohvandlik vositalari, ularning analoglari, 
psixotrop moddalar va kuchli ta’sir qiluvchi 
moddalar noqonuniy savdosining ort ib 
borayotgani va bunga qarshi kurashishning 
samarali tizimi mavjud emasligi fuqarolarning 
haqli e’tiroziga sabab bo‘lyapti. Ayni chog‘da 
mazkur masalaga qaratilgan xabarlarning 
ommaviy axborot vositalarida tez-tez tarqalishi 
ommani tashvishga solmoqda.

Yuqoridagi holatlar giyohvandlik vositalari, 
ularning analoglari, psixotrop moddalar va 
kuchli ta’sir qiluvchi moddalarning noqonuniy 
muomalasiga qarshi kurashish borasida 
ishlarni jadallashtirish, barvaqt profilaktika 
chora-tadbirlari samaradorligini oshirishni 
talab etadi.

S h u n d a n  k e l i b  c h i q i b ,  m a z k u r 
yo‘nalishda amalga oshirilayotgan ishlar 
holat i  yuzasidan asoslant i r i lgan javob 
olish maqsadida Qonunchilik palatasining 
nav batdagi majl isida Ichki ishlar vaziri 
P. Bobojonovga “Giyohvandlik vositalari, 
ularning analoglari, psixotrop moddalar va 
kuchli ta’sir qiluvchi moddalarning qonunga 
xilof ravishda muomalada bo‘lishiga qarshi 
kurashish borasida amalga oshirilayotgan 
ishlar to‘g‘risida” parlament so‘rovi yuborildi. 

“Xalq so‘zi”.

MAHALLIY KENGASHLAR 
QANDAY VAKOLATLARGA

EGA BO‘LMOQDA?

Prez ident imiz  tomonidan 
shu yil 2-fevralda qabul qilingan 
“Mahalliy davlat hokimiyati organlari 
faoliyatining samaradorligini oshirish 
chora-tadbir lari  to‘g‘r isida”gi 
Farmon bu boradagi ishlarni 
yangi bosqichga olib chiqadi. 
Bu esa mahalliy darajada davlat 
hokimiyat ini  t ransformatsiya 
qilishga, tom ma’noda xalqchil 
tizimni joriy etishga qaratilgan 
muhim siyosiy islohotlarning 
mantiqiy davomi bo‘ldi.

Mazkur hujjat bilan O‘zbekiston 
mahalliy boshqaruvi tarixida birinchi 
marotaba mahalliy davlat hokimiyati 
organlari faoliyatini yangi model 
— “Kuchli Kengash, hisobdor 
va tashabbuskor hokim” tamoyili 
asosida isloh qilishga qaratilgan 
muhim qoidalar belgilab berildi. 
Bu esa davlat hokimiyatchiligida 
yangi ijobiy islohotlar boshlanganini 
ko‘rsatmoqda. 

Birinchi o‘zgarish — bu jamiyat va 
davlat hayotining muhim masalalarini 
hal etishda ushbu hududda 
istiqomat qilayotgan aholining fikrini 
inobatga olish, mahalliy davlat 
hokimiyati vakillik organlarining 
rolini oshirish maqsadida ta’lim, 
atrof-muhitni muhofaza qilish, 
shaharsozlik, transport va hududning 
infratuzilmasini rivojlantirishga 
qaratilgan 33 ta vakolat Kengashlar 
ixtiyoriga o‘tkazilmoqda. Jumladan, 
ta’lim sohasida tegishli hududda 
davlat bog‘cha va maktablarini 
tashkil etish bo‘yicha qaror aynan 
mahalliy Kengashlar tomonidan 
qabul qilinadi. Endilikda ehtiyojni har 
tomonlama o‘rgangan holda qaysi 
hudud va mahallada yangi maktab 
yoki bog‘cha tashkil etish kerak, 
qaysi birini kengaytirish, qaysisini 
tugatish zarurligini aholi irodasi 
ko‘zgusi bo‘lmish xalq vakillari hal 
etadi.

Atrof-muhitni muhofaza qilish 
sohasida havoni ifloslantiruvchi yoki 
unga bevosita ta’sir ko‘rsatuvchi 
korxona va inshootlar quriladigan 
hamda chiqindilar ko‘miladigan 
joylar xalq vakillari roziligi bilan 
belgilanadi. Mahalliy ahamiyatga 
molik bo‘lgan kurort tabiiy hududlar, 
rekreatsiya zonalari, botanika va 
dendrologiya bog‘lari, tabiat bog‘lari 
ham faqat Kengashlar roziligi bilan 
tashkil etiladi yoki tugatiladi. 

Shaharsozlik va transport 
sohasini oladigan bo‘lsak, shahar 
yo‘lovchilar transportida yo‘lovchi 
va bagaj tashish tariflari mahalliy 
Kengashlar tomonidan belgilanadi. 
Fuqarolarning alohida toifalari 
uchun imtiyozli tariflar Kengash 
qarori bilan joriy etiladi.

Shuningdek, shahar yo‘lovchi 
t r anspo r t i da  yo ‘na l i sh la rn i 
tashkil qilish, yangi yo‘nalishlar 
ochish, bekatlar, to‘xtab turish 
va d ispetcher l ik  manz i l la r i 
yerlari mahalliy Kengash bilan 
kelishilishi lozimligi belgilanmoqda. 
Transport va muhandislik-texnika 
in f ra tuz i lmas i  obyekt lar iga, 
tabiiy obyektlarga nom berish 
va ularning nomlarini o‘zgartirish 
bo‘yicha takliflar bevosita mahalliy 
Kengashlar tomonidan kiritiladi.

Bundan tashqari, ayrim toifadagi 
shaharsozlik faoliyati obyektlarini 
mahal l iy  ahamiyatga mol ik 
obyektlar sirasiga kiritish ham 
mahalliy Kengashlar qarori bilan 
qilinadi. Hudud infratuzilmasini 
rivojlantirish bo‘yicha aholi punktlari 
hududiy zonalari toifalariga mahalliy 
sharoitlardan kelib chiqib o‘zgartirish 
kiritish, ichimlik suvi ta’minoti va 
oqova suvlarni chiqarib yuborish 
xizmatlari uchun tariflarni tasdiqlash 
kabilar ham Kengashlar tomonidan 
amalga oshirilishi uzil-kesil hal etildi.

Ikkinchi yangilik, yillar davomida 
mahalliy Kengashlar zimmasiga 
yuklanib kelingan qator vakolat 
va funksiyalar tizimlashtirilmoqda. 
Xususan, mahalliy Kengashlarga 
mahalliy hokimliklar, hududdagi 
davlat organlari va tashkilotlari 
h i s o b o t l a r i n i  e s h i t i s h d a 
mazmunan yaqin sohalarda 
o‘zaro takrorlanuvchi vazifalar 
yuklanganligi sababli ularni qayta 
ko‘rib chiqish, maqbullashtirish 
hamda tizimlashtirish zarurati 
mavjud edi. Kengashlarning 
qonunch i l i kdag i  vako la t la r i 

tizimlashtirilmagani bois mahalliy 
Kengashlar hokimliklar va qator 
davlat idoralarining u yoki bu 
sohaga oid hisobot va axborotlarini 
yiliga qariyb yuzdan ortiq marotaba 
eshi tardi .  Bu esa mahal l iy 
Kengashlarning ish yuklamasini 
sun’iy ravishda oshirib, muhim 
vakolatlarning nomigagina amalga 
oshirilishiga olib kelayotgandi.

Qo lave rsa ,  i chk i  i sh l a r 
organlarining hududiy bo‘linmalari 
rahbarlari, ularning tarmoq bo‘yicha 
o‘rinbosarlari hamda mahallalardagi 
profilaktika inspektorlari ham 
mahalliy Kengashlarga alohida-
alohida hisobot berar edi. Shu 
sababli Kengashlarning hisobot 
va axborot eshitishga oid ayrim 
vakolatlari qayta ko‘rib chiqilib, ular 
sohalar bo‘yicha tizimlashtirildi.

Farmon bi lan Kengashlar 
oldida tegishli hududda faqatgina 
hokim hamda hududiy davlat 
organlarining birinchi rahbarlari 
hisobdorligi belgilanishi kelgusida 
ushbu rahbarlarning Kengash oldida 
ham siyosiy, ham professional 
mas’uliyatini oshirishi, shubhasiz.

Uchinchi o‘zgarishni biz, “Kuchli 
Kengash, hisobdor va tashabbuskor 
hokim” tamoyili asosida qonunchilik 
hujjat laridagi 100 dan ort iq 
vakolatlarni mahalliy Kengash va 
ijroiya hokimiyati o‘rtasida aniq 
taqsimlash yuzasidan takliflar ishlab 
chiqilayotganida ko‘ramiz.

Konsti tutsiyaviy islohotlar 
natijasida 2024-yilgi saylov yakunlari 
bo‘yicha, dastlab viloyatlar va 
Toshkent shahar Kengashlarida, 
so‘ngra 2026-yildan e’tiboran tuman 
(shahar) Kengashlarida Kengash 
raislari va hokimlar alohida-alohida 
faoliyat yuritishi belgilandi. Shu 
sababli amaldagi qonunchilik bilan 
bugunga qadar mahalliy davlat 
hokimiyati organlari zimmasiga 
yuklatilgan umumiy vazifa va 
funksiyalarning mahalliy vakillik 
organlari va mahalliy ijro etuvchi 
hokimiyat organlari o‘rtasida aniq 
taqsimlanishi belgilanmoqda. Shunga 
ko‘ra Farmon bilan “Yo‘l xaritasi” 
tasdiqlandi, manfaatdor vazirlik 
va idoralarga Adliya vazirligi bilan 
birgalikda tegishli qonunchilikdagi 
vakolatlarni takomil lashtir ish 
bo‘yicha takliflar ishlab chiqish 
topshiri ldi. Takli f larni ishlab 
chiqishda jamiyat manfaatlariga 
bevosita daxl qiluvchi masalalarni 
hal etishga xalq deputatlari mahalliy 
Kengashlari mas’ul ekanligi bilan 
birga, hokimliklarning hududni 
ijtimoiy-iqtisodiy rivojlantirishdagi 
tashabbuskorligini oshirishga ham 
alohida e’tibor qaratiladi.

To‘rtinchi muhim yangilik sifatida 
Kengashlarning o‘z faoliyatini davlat 
hokimiyati organlaridan mustaqil 
ravishda amalga oshirishi kafolatlab 
qo‘yilayotganini keltirish mumkin. 
Endilikda mahalliy Kengashlar 
zimmasiga vazifa va funksiyalar 
faqatgina qonun hujjatlari bilan 
yuklanishi, davlat hokimiyati va 
boshqaruvi organlari tomonidan 
mahalliy Kengashlar faoliyatiga 
aralashishga yo‘l qo‘yilmasligi aniq 
belgilanmoqda. Kelgusida normativ-
huquqiy hujjatlar loyihalarini ishlab 
chiqishda tegishli vazifalar mahalliy 
vakillik organlari va ijro etuvchi 
hokimiyat organlari o‘rtasida 
aniq belgilab boriladi. Amaldagi 
qonunchilikdagi mahalliy davlat 
hokimiyati organlariga yuklatilgan 
va Kengashlar faoliyatiga xos 
bo‘lmagan vazifalar ijrosi bo‘yicha 
mahalliy ijro etuvchi hokimiyat 
organlari mas’ul hisoblanadi. 

Aytish joizki, bu yangiliklar ham 
mahalliy Kengashlarning faoliyatini 
faqat o‘z saylovchilari va tegishli 
hudud manfaatini ko‘zlagan holda 
amalga oshirishiga asos bo‘lib 
xizmat qiladi.

Besh inch idan ,  ke lgus ida 
Kengashlar samarali faoliyat 
yuritishi uchun zarur shart-sharoit va 
moddiy-texnika bilan ta’minlanadi. 
Farmonga muvofiq, xalq deputatlari 
viloyatlar, Toshkent shahar va 
tuman (shahar) Kengashlarini 
a loh ida-a loh ida  b ino  b i lan 
ta’minlash bo‘yicha zarur choralar 
ko‘riladi. Buning uchun Kengashlar 
joylashgan bino-inshootlar to‘liq 
xatlovdan o‘tkaziladi, xorijiy amaliyot 
asosida mahalliy Kengashlar 
binolariga va ularni jihozlashga doir 
minimal talablar ishlab chiqiladi.

Demak, tarixiy ahamiyatga ega Farmonda belgilangan vazifalarning 
amalga oshirilishi Kengashlarni joylardagi aholi manfaatlarini 
himoya qilish, har bir masalaga imkon qadar tezroq yechim topish, 
viloyat, tuman va shahar hokimlarining mahalliy Kengashlar 
oldidagi hisobdorligi, mas’uliyati va javobgarligini oshirish, eng 
muhimi, mahalliy davlat hokimiyati darajasida bir-birini tiyib turuvchi 
mexanizmlar samarali ishlashiga olib keladi. Tabiiyki, bu jarayon biz, 
senatorlardan ham katta mas’uliyat bilan mehnat qilishni talab etadi.

Ulug‘bek FAYZIYEV,
Oliy Majlis Senati a’zosi,

“Zarafshon Golden Group” kompaniyasi ta’sischisi.

HAYOTIY MAQSADLAR RO‘YOBI VA 
DAXLSIZLIK KAFOLATLARI

reja, 16 ta batafsil rejalashtirish loyihasi ushbu 
platformaga joylashtirilgan.

Parlament so‘roviga kelgan javobda 
ke l t i r i l i sh icha,  qur ish,  rekonst ruks iya 
va mukammal ta’mirlanishi rejalashtirilgan 
obyektlarning loyiha hujjatlarini sifatli ishlab 
chiqish har bir obyekt bo‘yicha salohiyatli loyiha 
tashkilotlar elektron reyting baholash tizimi 
orqali “Shaffof qurilish” milliy axborot tizimida 
baholanib, ma’lumotlar bazasi shakllantirilib 
kelinmoqda.

“ S h a f f o f  q u r i l i s h ”  m i l l i y  a x b o r o t 
t iz imida qur i l ish va uy- joy kommunal 
xo‘jaligi sohasidagi 16 ta davlat xizmati 
raqamlasht i r i l i sh i  nat i jas ida aho l i  va 

Mamlakatimizda davlat hokimiyatini xalqqa yanada 
yaqinlashtirish, xalq hokimiyatchiligi asoslarini kuchaytirish 
maqsadida yangi tahrirdagi Konstitutsiyaga muvofiq hokimlar va 
mahalliy Kengashlarning vakolatlari bir-biridan ajratildi. Aholining 
joylardagi dolzarb muammolarini hal etish uchun chinakam 
“xalq ovozi” bo‘lmish mahalliy Kengashlarga keng vakolatlar 
berildi, Kengashlarga hokim emas, balki deputatlar orasidan 
saylanadigan rais boshchilik qilishi belgilab qo‘yildi.

Mushohada



S. Islomov.
R. Sherqulov.

YERI UNUMDOR, TUPROG‘I SOG‘LOM 
YURTDA BARAKA BO‘LADI

...O‘tgan asrning 60-yillari. Sho‘rolar 
hukumati hali ocharchilik asoratidan to‘liq 
qutulmagan, haliyam qishlog‘u shaharlarda 
qiynalgan oilalar ko‘plab topiladigan bir davr. 
Shuning uchunmi yoki xalqimizning nonga 
bo‘lgan o‘zgacha mehri tufaylimi, novvoyga 
ham alohida hurmat-ehtirom ko‘rsatiladi.

O‘sha davrda Navoiy tumanilik Soli 
akaning mo‘jazgina  novvoyxonasi bo‘lib, 
bu yerdan odam qadami uzilmasdi. Unga 
hamma birdek yaxshi muomala qilar, agar 
qo‘yib berishsa boshlariga ko‘targudek.

Sol i  aka, har kuni bo‘ lmasayam, 
unda-bunda jigarbandi — E’tiborxonni 
novvoyxonasiga ol ib kelardi .  Keyin 
butun vujudi bilan o‘zining yumushiga 
kirishar, hatto yon-verida pildir-pildir 
qi l ib yurgan qizchasiga ham uncha 
e’tibor berolmasdi.

Avvaliga bu hol qizchaga malol kelgan, bu 
yer uni rosa zeriktirgan bo‘lsa bordir. Lekin 
sal-pal esini taniganidan keyin otasining 
yumushiga ko‘mak berishdan tashqari, 

ELNING E’ZOZIDAGI E’TIBOR
Insonning o‘rganilmagan jihatlari juda ko‘p. Masalan, otalar 

nima uchun ko‘proq qiz farzandlarini yaxshi ko‘radi, ularga 
alohida mehribonlik ko‘rsatadi?.. Buning sirini haligacha hech kim 
topolmagan, desak, mubolag‘a bo‘lmaydi.

Ha, otalarda qizlariga nisbatan bo‘lakcha mehr borki, buni 
hech narsa bilan taqqoslab bo‘lmaydi. Bunga o‘tmishdan ham, 
zamonamizdan ham istalgancha misollar keltirish mumkin.

Ey, umri aziz...

uning har bir xatti-harakatini diqqat 
bilan kuzatadi. Bir qarashda qiziqarli 
mashg‘ulotga o‘xshab ko‘ringani bilan 
odamning ichini siqib yuboradigan 
darajada ikir-chikir ishlar. Biroq 
Soli aka ularning har birini katta 
mehr bilan bajarardi. Har kuni shu holat 
takrorlansa-da, ammo bu otasini, zarracha 
bo‘lsin, bezdirayotgani yo‘q. Aksincha, har 
bir ishga mehrdan tashqari, katta mas’uliyat 
bilan yondashadi...

E’tiborxonda el oldidagi va o‘z kasbi 
oldidagi mas’uliyat hissi o‘sha davrdan 
shakllangan bo‘lsa, ajabmas. Axir yoningdagi 
inson, sultonlardan ham ulug‘ deb bilganing 
— otangning bunchal ik hassosl igi , 
jonkuyarligini ko‘rib, bundan ulgu olishing 
turgan gap-ku. Ayniqsa, qizlar otasidan ibrat 
olishga, agar ta’bir joiz bo‘lsa, otasiga qarab 
bo‘y cho‘zishga moyil bo‘lishadi.

Xullas, E’tiborxondagi mas’uliyat otadan 
o‘tgan. Va bu fazilat butun umr davomida 
unga tirgak bo‘ldi, desak, mubolag‘a 

bo‘lmaydi. Yaqindan bilganlar buni bir 
ovozdan tasdiqlashadi.

Oliy o‘quv yurtini tugallab qaytgan 
E’tiborxon Zohidova dastlab Navoiy 
t u m a n i d a g i  I b n  S i n o  n o m i d a g i 
30-umumta’lim maktabida ish boshlaydi. 
Har bir inson hayotida dastlabki ish joyining 
o‘rni, ahamiyati qanchalik salmoqli bo‘lsa, 
yosh pedagog uchun ushbu maktab ana 
shunday yuksak maqomda edi. U bu yerda 
qisqa fursat ishlagan bo‘lishiga qaramay, 
hamkasblarining mehrini qozondi, eng 
muhimi, fidoyiligini, mas’uliyatli inson 
ekanligini isbotladi.

Shundan bo‘lsa kerak, bir yil o‘tar-o‘tmay 
yosh kadr mas’uliyatli ishda — tuman 
hokimligida maktablar va yoshlar bo‘yicha 
kotib lavozimida faoliyat boshlaydi.

E’tiborxonning mashaqqatli, ayni chog‘da 
sharafli hayot yo‘li shu tariqa boshlanib 
ketdi. So‘ngra u yana ko‘plab joylarda, 
aniqrog‘i, tuman va viloyat darajasidagi 
qator mas’uliyatli lavozimlarda samarali 
mehnat qildi. Har safar yangi lavozimga 
o‘tkazilarkan, bundan aslo cho‘chimadi. 
Aksincha, oldiga maqsadni aniq qo‘ygan 
holda mas’uliyatning qo‘lidan mahkam tutdi 
va oldinga qarab intilaverdi. Ana shuning 
orqasidan el-yurt orasida hurmat-e’tibor 
qozondi.

Kezi kelganda, bularning hech biri 
osonlikcha qo‘lga kiritilmaganligini aytish 
zarur. Buning orqasida tinimsiz mehnat, 
fidoyilik, teran bilim, ularning avvalida esa 
mas’uliyat turibdi, desak, ayni haqiqat. Axir 
bu ayol ismi E’tibor bo‘lgani uchungina 
e’tibor qozongan emas. 

Ha, tinimsiz mehnat, har bir masalaga 
mas’uliyat bilan yondashish, biroz mubolag‘a 
bilan aytganda, o‘ziga topshirilgan har bir 
vazifani bitirmaguncha o‘zi ham tinchimaslik, 
boshqaga ham tinim bermaslik ortidan topdi 
jamiki hurmat-e’tiborni.

Sharafli hayot yo‘lini bosib o‘tayotgan 
E’tiborxon Zohidova bugungi kunga kelib, 
pensiyaga chiqqan bo‘lishiga qaramay, 
haliyam el-yurt xizmatida. Bo‘ldi, shuncha 
mehnat qildim, endi qarilik gashtini suraman, 
deb o‘zini chetga olmadi. Qutlug‘ yoshga 
to‘lgan onaxon ayni chog‘da Karmana 
tumani “Nuroniy” jamg‘armasi huzuridagi 
Nuroniylar jamoatchilik kengashi a’zosi 
bo‘lishi barobarida, “Buvijonlar maktabi” 

rahbari sifatida hamon oldingi safda. U 
bu yerda karmanalik yoshlarga hayot 
saboqlarini o‘rgatadi, ularni katta hayotga 
tayyorlaydi. Qisqasi, bugun yoshlarni 
oilaviy hayotga tayyorlash, nizolashgan 
kelin-kuyovlarni yarashtirish, bolajonlarni 
kitobxonlikka yo‘naltirish, umuman, tarbiya 
bilan bog‘liq masalalarda karmanaliklarning 
ishonchli maslahatgo‘yi. Bu sa’y-harakatlar 
samarasi esa yarashib olgan kelin-kuyovlar, 
to‘g‘ri yo‘lga qaytgan yoshlar misolida 
namoyon bo‘layotir.

Bir paytlar otasidan mehnatkashlikni, har 
bir masalaga mas’uliyat ila yondashishni 
o‘ziga meros qilib olgan E’tiborxonni bugun 
hech ikkilanmasdan zamonamiz qahramoni, 
desak, mubolag‘a emas. U chindan ham 
ushbu rutbaga har tomonlama munosib. 
Buni bejiz aytayotganimiz yo‘q. Hozirgi 
paytda u qay davraga tashrif buyurmasin, 
odamlar xuddi nonni e’zozlagan singari 
ehtirom bilan kutib oladi.

Shunday qilib, Soli novvoyning qizi 
E’tiborxon Zohidova umri davomida o‘zining 
tinimsiz mehnati, fidoyiligi orqasidan 
xalqimiz orasida nonday e’zoz topdi.

Hayotni ma’naviyatga, ma’rifatga, 
yoshlar tarbiyasiga, kishilar qalbida ezgulik 
urug‘larini undirishga bag‘ishlagan bu 
insonning umr yo‘li, sermashaqqat, ayni 
paytda sharafli faoliyati hamma uchun ibrat 
olishga arzigulikdir.

Zokir XUDOYSHUKUROV
(“Xalq so‘zi”).

ZAMONAVIY 
TEXNOLOGIYALAR  — 
MUVAFFAQIYAT OMILI

Qisqa satrlarda

Qoraqalpog‘iston Respublikasining 
Ellikqal’a tumanida “Pillachilik sohasida 
zamonaviy texnologiyalarni joriy 
etish” mavzuida ilmiy-amaliy seminar 
uyushtirildi. 

“O‘zbekipaksanoat” uyushmasi, 
Qoraqalpog‘iston Respublikasi Oila va 
xotin-qizlar qo‘mitasi, tuman hokimligi 
hamkorligida o‘tkazilgan tadbirda 
ishtirokchilarga pillani sanoat usulida 
yetishtirish, pillakorlarning moddiy 
manfaatdorligini oshirish, ipak qurtini 
xonadonlarga tarqatib, o‘rma tutzorlar 
tashkil qilish hamda uy sharoitida tayyor 
ipak ishlab chiqarishni yo‘lga qo‘yish 
bo‘yicha zarur tushunchalar berildi.

VI TOSHKENT 
XALQARO MARAFONI 

O‘TKAZILADI

S h u  y i l  2 1 - a p r e l  k u n i 
p o y t a x t i m i z d a  V I  To s h k e n t 
xalqaro marafoni o‘tkaziladi. Bu 
haqda O‘zbekiston yengil atletika 
federatsiyasida mazkur musobaqaga 
tayyorgarlikning borishi bo‘yicha 
o ‘ t k a z i l g a n  t a s h k i l i y  q o ‘ m i t a 
yig‘ilishida ma’lum qilindi. 

O‘zbekiston Respublikasi Sport 
vazirligi, Milliy olimpiya qo‘mitasi, 
“O‘zbekneftgaz” AJ, Toshkent shahar 
hokimligi, Yengil atletika federatsiyasi 
va boshqa tashkilotlar tomonidan 
tashkil etiladigan marafon dasturidan 
42 km. klassik marafon, 21 km. 
yarimmarafon masofasi va 3 hamda 
10 km. masofalar kiritilgan. Marafon 
arafasida “Kids Run” ommaviy yugurish 
musobaqasi va shimolcha yurish 
bo‘yicha musobaqalar o‘tkazilishi ham 
rejalashtirilgan.

OLIMA 
XOTIN-QIZLAR  

SAFI KENGAYMOQDA
Buxoroda “Yangi O‘zbekistonda 

ayollarning ilm-fan taraqqiyoti va 
innovatsion rivojlanish jarayonidagi 
o ‘ r n i ”  m a v z u i d a  r e s p u b l i k a 
konferensiyasi bo‘lib o‘tdi.

Respub l i ka  O i l a  va  xo t i n -
qizlar qo‘mitasi, Oliy ta’lim, fan va 
innovatsiyalar vazirligi, Buxoro viloyati 
hokimligi hamkorligida tashkil etilgan 
tadbirda oliy ta’lim muassasalarida ilmiy 
faoliyatini olib borayotgan olima ayollar 
erishayotgan yutuqlar haqida atroflicha 
ma’lumot berildi.

“Xalq so‘zi” va O‘zA muxbirlari 
xabarlari asosida tayyorlandi.

Tuproq tahlillari natijalariga ko‘ra, 
so‘nggi 30 yil mobaynida sug‘oriladigan 
yerlardagi tuproqlarda gumus miqdori 
10 — 15 foiz kamaygan. Ana shu boy 
berilgan ekin yerlari ekvivalent hisobida 
450 ming gektarni tashkil qiladi.

Tan olish kerak, tuproq unumdorligini 
belgilab beruvchi gumus miqdori 
sug‘oriladigan yerlarning 68 foizida, 
fosfor va kaliy miqdori esa 75 foizida past 
darajada ta’minlangan. Bundan tashqari, 
sug‘oriladigan yerlarning 43 foizi turli 
darajada sho‘rlangan. Albatta, bu holat 
nafaqat soha xodimlari, balki har bir 
yurtdoshimizda tashvish uyg‘otishi tabiiy. 
Chunki yurtimiz farovonligi, xalqimizning 
rizq-nasibasi ana shu yer va undan 
olinayotgan turli-tuman oziq-ovqat 
mahsulotlarining mo‘l va sifatliligi bilan 
o‘lchanadi.

Mamlakatimizda 2023-yil hosili uchun 

O‘tgan yili mamlakatimiz aholisi soni 36,3 million kishiga 
yetdi. So‘nggi uch yilda o‘rtacha o‘sish 2,1 foizni tashkil 
qilmoqda. Bunday o‘sish sur’ati davom etsa, mamlakatimiz 
nufusi 2040-yilda 50,6 million va 2050-yilda 63,5 million kishiga 
yetadi.

BMT ma’lumotida aytilishicha, aholi iste’moli uchun 2040-yilda 
1,4 mln. tonna va 2050-yilda 2,7 mln. tonna qo‘shimcha mahsulot 
yetishtirish talab etiladi. Shu bois bugungi kunda, nafaqat bizning, 
balki dunyo aholisining oziq-ovqat xavfsizligini ta’minlashdagi 
yagona yo‘l, bu tuproqlarning unumdorligini oshirishdan iborat. 
Binobarin, qishloq xo‘jaligida ishlab chiqarilgan mahsulotlarning 
hajmi, sifati va xavfsizligi bevosita tuproqning sog‘lomligi va tabiiy 
unumdorligi bilan chambarchas bog‘liq.

Sharh 3,2 mln. gektar sug‘oriladigan yerga 
qishloq xo‘jaligi ekinlari ekilgan. Lekin 
bugungi kundagi global iqlim o‘zgarishlari 
va suvning yildan-yilga tanqis bo‘lib 
borayotgani sug‘oriladigan ekin yerlarini 
kengaytirishga imkon bermaydi.

Shu jihatdan olganda, Prezidentimiz 
tomonidan shu yil 13-fevral kuni 
imzolangan “Qishloq xo‘jaligi yerlari 
degradatsiyasiga qarshi kurashish, 
t up roqn ing  gumus  m iqdo r i  va 
unumdorl ig ini  oshir ishni  qo‘ l lab-
quvvatlashning qo‘shimcha chora-
tadbirlari to‘g‘r isida”gi qarorining 
ahamiyati nihoyatda katta. Chunki 
tuproqning sog‘lom bo‘lishi, xavfsiz va 
sifatli qishloq xo‘jaligi mahsulotlarini 
yetishtirish hamda oziq-ovqat xavfsizligini 
ta’minlash nafaqat yurtimizda, balki butun 
dunyoda dolzarb va birinchi galdagi 
vazifaga aylangan.

Qarorga muvofiq 2024-2025-yillarda 
tajriba tariqasida paxta maydonlarida 
tuproq unumdorligi va hosildorlikni, 

xususan, tuproqning gumus miqdorini 
oshirish bo‘yicha agrotexnik tadbirlar 
uchun yerdan foydalanuvchilarga 
(jumladan, klasterlarga) Davlat budjeti 
mablag‘lari hisobidan har bir gektar 
maydonga 1 million so‘mdan subsidiya 
ajratish belgilandi.

B u n d a  s u b s i d i y a  a j r a t i s h 
Qishloq xo‘jaligi vazirligi tomonidan 
“Agrosubsidiya axborot tizimi” orqali 
ijro qilinadi. Paxta maydonlarida tuproq 
unumdorligi va hosildorlikni oshirish 
bo‘yicha tadbirlarni bajarish uchun 
dastlab hisoblangan subsidiyaning 70 
foizi 2024-yilda ajratiladi. Subsidiyaning 
qolgan 30 foizi Paxtachilik kengashining 
2025-yilda hosildorlik oldingi mavsumga 
nisbatan o‘rtacha 10 foizga ko‘tarilishi 
to‘g‘risidagi xulosasiga asosan beriladi.

Shuningdek, mazkur qaror bilan agar 
ajratilgan subsidiya paxta maydonlarida 
tuproq unumdorligi va hosildorlikni, shu 
jumladan, tuproqning gumus miqdorini 
oshirish bo‘yicha agrotexnik tadbirlar 
ijrosi uchun yetmaydigan bo‘lsa, Qishloq 
xo‘jaligi vazirligining talabnomasiga 
muvofiq Iqtisodiyot va moliya vazirligi 
huzuridagi Qishloq xo‘jaligini davlat 
t o m o n i d a n  q o ‘ l l a b - q u v v a t l a s h 
jamg‘armasidan 2025-yil paxta hosili 
uchun 2024-yilning sentabr oyidan 
boshlab imtiyozli kreditlar ajratilishiga 
ruxsat beriladi. Bu fermerlarga o‘z 
dalasidan yuqori hosil olish hamda sifatli 
va xavfsiz mahsulot yetishtirish uchun 
katta imkoniyat yaratadi. 

Alohida ta’kidlash lozimki, 1 gektar 
tuproq haydalma qatlamdan yiliga 
taxminan 760 ki logramm chirindi 

yo‘qotiladi. Uning o‘rnini qoplash uchun 
1 gektarga kamida 50 sentner miqdorida 
quruq organik material  sol inishi 
kerak. Kimyoviy o‘g‘itlar esa tuproq 
unumdorligini saqlashga xizmat qilmaydi, 
balki ekilgan ekinlar uchun energetik 
qo‘shimcha vazifasini o‘taydi, xolos. 
Shuning uchun ham qarorda tuproqning 
gumus miqdorini oshirish agrotexnik 
tadbirlariga e’tibor kuchaytirilmoqda.

Dastlabki hisob-kitoblarga ko‘ra, 
subsidiyalashning yangi tizimini joriy 
qilish natijasida 127 ming gektar 
maydonda paxta hosildorligi o‘rtacha 
15 foizga oshadi, paxta xomashyosini 
ishlab chiqarish hajmi 66 ming tonnaga 
ko‘paytiriladi hamda 2025-yilda 628 mlrd. 
so‘m yoki ajratilgan subsidiyaga nisbatan 
5 barobar ko‘p mahsulot yetishtiriladi.

Pirovardida qo‘shimcha yetishtirilgan 
paxta xomashyosi qiymatidan olinadigan 
qo‘shimcha qiymat va aylanma 
mablag‘lar bo‘yicha soliqlar hisobidan 
100 mlrd. so‘m atrofidagi mablag‘ Davlat 
budjetiga qaytadi. Albatta, bu joriy 
etilayotgan subsidiyalash mexanizmining 
juda samarali ekanligidan dalolat 
bermoqda. Zero, har qarich yerimiz, 
tuprog‘imiz bizning beqiyos boyligimizdir. 
Uning sog‘lomligi va unumdorligi xalqimiz 
farovonligiga, yurtimiz ravnaqiga xizmat 
qiladi.

Oybek SOATOV,
O‘zbekiston Respublikasi 

Qishloq xo‘jaligi vazirligining 
Tuproq unumdorligini oshirish 

va yerlar degradatsiyasiga 
qarshi kurash boshqarmasi 

boshlig‘i.

H u j j a t d a  “ I p a k  y o ‘ l i ” 
madaniy merosining saqlanishi 
va tadqiq eti l ishi bo‘yicha 
ma’lumot hamda ko‘nikma 
a l m a s h i n u v i ,  s h u  b i l a n 
birga, arxeologik tadqiqotlar 
orqali turizmni rivojlantirish, 
Samarqand davlat muzey-
q o ‘ r i q x o n a s i  f o n d i d a 
saq lanayotgan e tnograf ik 
va arxeologik topi lmalarni 
restavratsiya va konservatsiya 
qilish ham ko‘zda tutilgan.

— Shu asosda Janubiy 
Koreya hukumati  madaniy 
m e r o s  s o h a s i d a  “ O D A ” 
( O f f i c i a l  D e v e l o p m e n t 
Assistance) loyihasini amalga 
oshirib, 2019 — 2021-yillarda 
Samarqand davlat muzey-
q o ‘ r i q x o n a s i  t a r k i b i d a g i 
O‘zbekiston madaniyati tarixi 
davlat muzeyida zamonaviy 
konservatsiya va restavratsiya 
laboratoriyasini ochdi, — deydi 
Samarqand davlat muzey-

qo‘riqxonasi bosh muhofizi 
Mahmudxon Yunusov.  — 
Ayn i  pay tda  O‘zbek is ton 
Madaniy meros agent l ig i , 
Janubiy Koreyaning Madaniy 
meros jamg‘armasi va soha 
mutaxassislari hamkorligida 
S a m a r q a n d  v i l o y a t i d a g i 
tarixiy obidalarni, xususan, 
“Afrosiyob” muzeyini asrab-
avaylash va turizm markaziga 
aylantirish bo‘yicha amaliy 
ishlar davom etmoqda.

J u m l a d a n ,  “ O D A ” 
das tu r i  asos i da  Ko reya 
Respubl ikasining Madaniy 
meros jamg‘armasi tomonidan 
2 0 2 2  —  2 0 2 6 - y i l l a r g a 
mo‘l jal langan “Samarqand 
viloyatining tarixiy-madaniy 
turizm salohiyatini oshirish” 
loyihasi doirasida “Afrosiyob” 
muzey in ing res tavra ts iya 
ishlari uchun 33 ming AQSH 
dollariga yaqin mablag‘ ajratildi. 
Natijada muzeyning birinchi 

qavati ekspozitsiyasi zamonaviy 
texnologiyalar bilan jihozlandi, 
ko‘rgazmalar zali, yo‘laklar 
yangilandi. 

Hoz i rg i  kunda  muzey 
ekspozitsiyasidagi eksponatlar 
soni 2 mingdan ziyodni tashkil 
etadi va ularning sonini oshirish, 
konservatsiya va restavratsiya 
qilish ishlari davom etmoqda.

Abdulaziz YO‘LDOSHEV
(“Xalq so‘zi”).

2019-yilda Samarqand davlat muzey-
qo‘riqxonasi, O‘zbekiston Fanlar akademiyasi 
va Koreya Respublikasining Madaniy meros 
jamg‘armasi o‘rtasida “Ipak yo‘li madaniy merosini 
tadqiq etish va saqlash”ga doir memorandum 
imzolangan edi.

Hamkorlik

“AFROSIYOB” MUZEYI TURIZM MARKAZIGA AYLANADI

J a m i y a t n i n g  n o m i : 
“O‘zbekiston Respublikasi 
Tashqi iqtisodiy faoliyat milliy 
banki” aksiyadorlik jamiyati.

Joylashgan joyi: 100084, 
O‘zbekiston Respublikasi, 
Toshkent shahri, Amir Temur 
shohko‘chasi, 101-uy.

E l e k t r o n  p o c h t a 
manzillari: info@nbu.uz, 
webmaster@nbu.uz

U m u m i y  y i g ‘ i l i s h 
o‘tkazish sanasi va manzili: 
2024-yil 11-mart, soat 11:00. 
Toshkent shahri, Amir Temur 
shohko‘chasi, 101-uy.

Aksiyadorlarning reestri 
shakllantiriladigan sana: 
2024-yil 4-mart.

Kun tartibiga kiritilgan 
masalalar:

“O‘zbekiston Respublikasi 
Tashqi iqtisodiy faoliyat milliy 
banki” aksiyadorlik jamiyati 
aksiyadorlarining navbatdan 
tashqari umumiy yig‘ilishining 
sanoq komissiyasi tarkibini 
tasdiqlash;

“O‘zbekiston Respublikasi 
Tashqi iqtisodiy faoliyat milliy 
banki” aksiyadorlik jamiyati 
aksiyadorlarining navbatdan 
tashqari umumiy yig‘ilishi 
reglamentini tasdiqlash;

“O‘zbekiston Respublikasi 
Tashqi iqtisodiy faoliyat 
milliy banki” aksiyadorlik 
jamiyati Kuzatuv kengashi 
a’zolarining yangi tarkibini 
saylash;

“O‘zbekiston Respublikasi 
Tashqi iqtisodiy faoliyat milliy 
banki” aksiyadorlik jamiyati 
ustavining yangi tahririni 
tasdiqlash;

“O‘zbekiston Respublikasi 
tashqi iqt isodiy faoliyat 
milliy banki” AJ Kuzatuv 
kengash in ing  mustaq i l 
a’zoligi uchun tanlov o‘tkazish 
va nomzodlarni tanlab olish 
to‘g‘risida Nizomni tasdiqlash;

“O‘zbekiston Respublikasi 
Tashqi iqtisodiy faoliyat 
milliy banki” aksiyadorlik 
jamiyati boshqaruvi a’zolariga 
to‘lanadigan haq va ularning 
e n g  y u q o r i  m i q d o r i n i 
belgilash to‘g‘risidagi Nizomni 
tasdiqlash.

“O‘ZBEKISTON 
RESPUBLIKASI TASHQI 
IQTISODIY FAOLIYAT 

MILLIY BANKI” 
AKSIYADORLIK JAMIYATI 

AKSIYADORLARINING 
NAVBATDAN 

TASHQARI UMUMIY 
YIG‘ILISHINI O‘TKAZISH 

TO‘G‘RISIDA

REKLAMA


